
Meryem li cem xebata xwe ya 
tenduristiyê, siwariya hespan 
dike, zarokan fêrî siwariyê dike. 
Peywendiya bi hespan re û siwariyê 
wekî dermanek nexweşiyan pênase 
dike.

Li mezraeyek Qamişlo di nava komek 
siwarên hespan û dengê nalên wan 
de jinek balê dikişîne. Meryem piştî 
bazdana hespan jî komek zarokan 
fêrî siwariyê dike.
Meryem Zaal jinek 26 salî ya ji 
pêkhateya Ereb û ji bajarê Qamişlo ye. 
Di nava malbateke ku bi sewalvaniyê 
re mijûl dibe û hespan xwedî dike 
de mezin bûye. Evîna wê ya ji bo 
siwariyê û hespan jî, di nava malbatê 
de destpê kiriye.
Li gorî Meryemê, bavê wê gelekî 
bi hespan re mijûl dibû û têkiliya di 
navbera wan de gelekî bala wê ki-
şandiye û heskirina wê ji bo siwariyê 
derxistiye pêş. Ji zarokatiyê ve li ber 
destê bavê xwe fêrî siwariyê bûye û 
bi hespan re ji nêz ve eleqedar bûye.

Heta nîvro kedkara tenduristiyê, 
piştre siwar e

Meryem li cem fêrbûna siwariyê xwen-
dina xwe jî temam kiriye û niha wekî 
hemşîre kar dike. Ji serê sibehê heta 
nîvro li nexweşxaneyekê hemşîretiyê 
dike, piştî nîvro jî bi hespan re mijûl 
dibe.
Li Mezraya Muxeyîrat El-Faris a li 
rojhilatê Qamişlo Meryem komek 
zarokên di navbera 6 û 17 saliyê de 
fêrî siwariyê dike. Li herêma Qamişol 
Meryem tekane jina ku siwariyê dike 

û perwerdeya wê dide zarokan e.
Meryem dibêje ku sedema bijarti-
na wê ya vê werzîşê ew e ku hesp 
dibistanek e ku mirov jê fêrî nirxên 
hêja yên wekî xwebawerî, hêz, sebir, 
dilsozî û wêrekiyê dike. Meryem diyar 
kir ku hesp jî hevaltiya mirovan dikin, 
gelek tiştan fêr dikin.
Meryem behsa qonax û gavên 
perwerdehiyê kir û got: “Pêvajoya 
perwerdeyê bi danîna pêwendiyek 
di navbera şagirt û hespan de dest 
pê dike, bi deng hevdû nas dikin, 
bi hespan re diaxivin. Piştre bêyî ku 
siwar bibin, bi hespan re dimeşin. 
Piştre di bin kontrola perwerdevan 
de siwar dibin. Ev pêvajo 20 rojan 
didome.”
Meryem dibêje ku ji bo perwerdekirina 
siwariyê cudahî di navbera biçûk û 
mezinan de heye. Li gorî Meryem 
zarok ji mezinan zûtir fêr dibin, ce-
sareta wan heye, liv û tevgera wan 
zêdetir e.
Meryem bal kişand ser peywendiya 
di navbera mirov û hespan de û got: 
“Hesp yek ji rêbazên dermankirina 
gelek nexweşiyên derûnî ne. Zarokên 
ku nexweşiya otîzm bi wan re heye yek 
ji van e. Kesên ku nexweşiya piştê bi 
wan re heye jî dikarin siwariyê bikin 
û nexweşiyê derbas bikin.”

Hunermend Ehmed Salih rojên xwe 
bi xêzkirina wêneyan li ser dîwarên 
bajarê Çilaxa derbas dike. Bi xêzkirina 
sembol û çanda herêmê kolanên wê 
geş kirine.
Ehmed Salih (42) ê ji bajarê Çila-
xa yê kantona Cizîrê, ji Fakulteya 
Perwerdeyê ya Zanîngeha Şamê 
derçûye. Wî ji 8 saliya xwe de dest 
bi xêzkirina wêneyan kiriye û di hemû 
polan de di beşa wênesaziyê de her-
tim ê serkeftî bû.
Ev çend roj e, Salih tev reng û boyaxên 
xwe derdikeve kolanên bajarê Çilaxa 
û li ser dîwaran wêneyan xêz dike 

ku çanda gelên herêmê nîşan didin.
Şaredariya Gel a bajêr çavdêriya 
projeyê dike û dê 11 tabloyên mezin 
bên xzêkirin.  
Salih heta niha 3 tablo bi rengên avî 
bi dawî kirine. Ew tablo li ser kultûra 
herêmê ne û yek ji wan jî a gerîla ye.
Salih ji ajansa me re got: “Min xwest 
bajêr bi tabloyên li ser berxwedana 
li hemberî êrişan, bixemilînim.”
Salih destnîşan kir ku rêya tekane ya 
parastina şaristanî, çand û gelan ji 
qirkirinan berxwedan e û got: “Bi saya 
şervanên Hêzên Sûriya Demokratîk 
(QSD) û gerîlayan, çand û şaristani-
ya me û yên pêkhateyên herêmê ji 
qirkirinê hatin parastin.”

Gundê Gîre yek ji gundên ciwan û 
kevin ê girêdayî navçeya Qeladizê 
ye. Her çar demsal li vî gundî tê 
dîtin, gundekî di warê çandinî û 
lawirvaniyê de dewlemende.
Ciwaniya gundê Gîre ya di dem-
sala Payîz û Zivistanê de ne kêmî 
ciwaniya demsala Bihar û Havînê 
ye. Niha dîmenên gund bi baran 
û befrê xweşiktir bûye.
Gundê Gîre dikeve rojhilatê navçe-
ya Qeladizê. Di aliyê îdarî de ser bi 
bajaroka Hêro ya li devera Pişdere. 
13 kîlometran ji navçeya Qeladizê 
dûre. Cîranê gundê Darşimane ku 
ew paytexta Mîrnişîna Baban bû. 
Wê çendê jî ciwaniyek taybet bi 
gundê Gîre bexşiye.
Niha li gund bi barîna berf û 
baranê re pelên daran weriyane, 
rastgehên li gundê Gîre bi şînkatiya 
xwe dîmenê biharê nîşan didin. Vê 
çendê jî dîmenek xweşik û dilgir 
bi gund bexşiye û çav jê têr nabe.
Gundê Gîre ji bakur ve cîranê 

gundê Darşimaye, li başûr cîranê 
gundê Guman, ji rojhilat ve cîranê 
gundê Bêkluyî û ji aliyê rojava ve 
jî cîranê gundê Şilêmere.
Gelek kaniyên avê yên bi navên, 
Kanî Piyawan, Kaniya Xirê ber 
eşkewtê, Kaniya Reşke hincîr û 
gelek kanî û çavkaniyên din ên 
avê li gund hene. Gundên derdorê 
jî karîne sûd ji kaniyên avê yên 
gundê Gîre wergirin.
Gundê Gîre avaye û niha 20 malbat 

têde dijîn. Piraniya şêniyên gund 
debara xwe bi çandinî û lawirvaniyê 
dikin. Di demsala Havînê de jî 
şêniyên wê berê xwe didin zozanan.
Gundê Gîre bi berhemên xwe yên 
çandiniyê tê naskirin û dewlemen-
de. Ji vana jî berhemên wek hêjîr, 
tirî, hinar, gûz, hirmî, hilî, sêv, qeysî, 
bih û gelek berhemên din li gundê 
Gîre hene. Berhemên çandiniyê 
yên gundê Gîre li nava bazara 
Qeladizê tên firotin.

Gundê Gîre bi ciwanî û dewlemendiya 
xwe ya xwezayî tê naskirin

Siwara hespê Erebî

Dîwarên Çilaxayê mîrasa 
xelkê wê vedibêjin

Gula li ser destê dêbavên xwe 
bû:
- Pir jê dihat heskirin; pir heyf bû; 
pir hêja bû; pir nestêle bû.
Hingiv li xwe daye:
- Pir şîrîn e; pir jê tê heskirin.
Ji Aqûb re gotin; tu ji kû ve têyî, 
got; ji Xeraqa; gotin; tuyê biçî 
kû, got; Xeraqa:
- Kesên ji tiştna, yan ji hina pir hes 
dikin û her tim navê wî tiştî, yan 
wî kesî dibêjin, ji bo wan tê gotin. 
Ji keyfa mewîjan dilê wî çû 
guhîjan:
- Dema yek ji tiştekî pir hes dike 
lê bi destê wî nakeve û diçe tiştekî 
din dixwe hingê tê gotin.
Ji şana hingiv derketiye: 

- Pir jê tê heskirin.
Ket çavê wî:
- Jê hes kir; keyfa wî jê re hat.
Kutilka Berfo ye:  
- Her kes jê hes dike; her kes 
tiştan didiyê; her kes dixwaze xwe 
nêzîk bike.
Lê germ bûye: 
- Keyfa wî jê re tê; jê hes dike.
Li ser dilerize:
- Pir jê hes dike; pir dixwaze 
biparêze; pir baş hay jê dimîne.  
Mirov qadir heye bixe dilê xwe:
- Dema yek ji kesekî, yan ji tiştekî 
pir hes dike hingê dibêje.
Miriyê wî ye:
- Pir jê hes dike.
Nexweşê wê ye/nexweşê wî ye:
- Bi heman wateyê.

Rê ji dilan diçe dilan:
- Dil dizane ka yê hember jê hes 
dike yan na.
Ruh li ser avêtiye:
- Hingî jê hes dike li ser dîn û 
har bûye.
Stiriyê di piyê wî re biçe bila di 
çavê min re biçe:
- Ji bo min ezîz e; ez pir jê hes 
dikim.
Xwîna min kişand: 
- Min jê hes kir; keyfa min pir jê 
re hat.
Zimanê min nagere: 
- Ez naxwazim bêjim. 
(Dema yek ji yekî pir hes dike û 
pir pê ve girêdayî be hingê dibêje)

Li Sûriyê dagirkeriya Tirk 
çavkaniya pirsgirêkan e 

Zekî Bedran

R-5
Hezkirina Welat

Farûk Sakik

R-5

RAMANÊ RÊBER APO RIYA ÇARESERÎYA 
DOZA GELÊN ROJHILATA NAVÎN E

Ji ber destwerdana hêzên kaptalîzimê  û polîtîkayên wan yên li dijî vîna gelan, Rojhilata Navîn dikele. 
Bi qasî kela germê kela siyaset, şer, pevçûn û nakokiyan jî zêde dibe. Bi domandina şerê di navbera 
Îsrayîl û Hemasê de nepeniya siberoja Rojhilata Navîn zêdetir dibe. Gelên Rojhilata Navîn roj tune 
ku bi geşedaneke nû şiyar nebin. Li hemberî van pirsgirêkên kûr ku bûne girêk tenê riyeke çareseriyê 
heye; ew jî pêkanîna ramanê Rêber Apo ye.R-3

YRJ; Nasnameya rojnamegeriya jinê ye
Berdevka YRJ`ê Arîn Siwêd diyar kir ku Yekîtiya 
Ragihandina Jin (YRJ) li ser mîrasê berxwedanê 
ava bûye û mezin bûye, bi biryardarîyek mazin hem 
bûye perçeyekî mîrasê berxwedana azadiyê ya gelê 
Kurd û jina Kurd û hem jî ji bo danasîna vê rastiyê 
bi sekneke pêşeng roleke diyarker lîstiye.R-2

Xwendina Paraznameyên Rêber Apo 
pêkanîna siberojeke azad e

Zindîkirina felsefeya azadiyê ya Rêber 
Abdullah Ocalan bi xwendin û piratîkirina 
pirtûk û pariznameyên ku hatine amedekirin 
pêkan e. Li herêma Şehbayê Akademiya 
Zanistî ya Rêber Apo vê yekê armanc dike.R-5

Mîmarê şoreşa 
Rojava; Şehîd 
Îsmayîl Dêrik 

Şoreşa Rojava  ji 
tovên rojê yên ku 
şehîd  Ismayîl Dêrik 
û şoreşgerên destpêkê 
yên Tevgera Azadiya 
Kurdistanê çandine, şîn 
bû. Yek ji şoreşgerên 
destpêkê ku ji Rojavayê 
Kurdistanê tevlî nava 
refên Tevgera Azadiyê 
bû, şehêd Îsmayîl e. 
Wê di têkoşîna azadiyê 
de kedeke mezin da 
û xebateke pîroz da 
meşandin.R-6

‘Xwendin ramanê 
mirov û civakê 

dewlemend dike’

Nivîskar Dijwar Axa 
da zanîn ku eger çanda 
xwendinê li cem civakê 
pêşketî be  ev yek tekez 
bi xwendinê ve girêdayî 
ye. Ji ber ku asta 
takekes û civakê bi riya 
xwendin û zanebûnê pêş 
dikeve.R-7

Hilbijartinên Herêmî Yên Bakur Rojhilatê 
Sûriyê û bandorên wê...(2)

Di 31’ê Adara 2024’an de li Bakurê Kurdistanê desthilatdariya faşîst 
a AKP-MHP’ê di hilbijartinên herêmî yên Tirkiyeyê de têkçûneke 
mezin xwar. Piştî vê têkçûnê yekser bertek nîşan da û hewl da 
pêngava tayînkirina qeyûm a Wanê bike û hilbijartina wir careke 
din betal bike. Welatparêz û demokratan dizanîbû ku ev mesele bi 
bûyera Wanê bi dawî nabe.R-4

YRJ: Nasnameya rojnamegeriya jinê ye

Projeya bexçeyê zarokan ji dayikan re dibe piştgirî

Berdevka YRJ`ê Arîn Siwêd diyar kir ku Yekîtiya Ragihandina jin (YRJ) li ser mîrasê berxwedanê ava 
bûye û mezin bûye, bi biryardarîyek mazin hem bûye perçeyekî mîrasê berxwedana azadiyê ya gelê Kurd 
û jina Kurd û hem jî ji bo danasîna vê rastiyê bi sekneke pêşeng roleke diyarker lîstiye.

Rojnamegeriya kurdî roleke dîrokî 
lîst û bi taybet jî di Şoreşa Rojava 
de û muhra xwe li gelek serkeftinan 
xist û Şoreşa Rojava bi şoreşa Jinan 
hate bi navkirin. Di hundirê Şoreşa 
Jinan a Rojava de rojnamegeriya jin 
rolekî girîng lîst û heta mirov dikare 
bêje şoreşeke rojnamegeriya jin pêk 
hat. Zêdetirî 400 jinên rojnameger 
ên di rojnaman, Tv, ajans, radyo û 
kovaran de dixebitin hene. Ev ne 
hejmareke ji rêzê ye, ev berhema 
12 salên şoreşê ye. Jinên rojna-
meger, nûçegihan îro di bin navê 
Yekîtiya Ragihandina Jin (YRJ) de 
xwe birêxistin dikin û weşangeriya 
xwe ya jin xurt dikin. YRJ’ê nas-
nameya jinên rojnameger ên ku 
birozdiya azadiya jin ya Rêberê Gelê 
Kurd Abdullah Ocalan dipejirînin e. 
Li Rojava YRJ`ê dibe destkeftiyeke 
girîng û pêwîst di şoreşa rojname-
geriya jin de bi dest xist.

Nivîsandina dîroka azadiya 
jinan

Êrişên di sedsala 21’an de çêdibin 
binpêkirina nasnameya jin û qirkirina 
wê armanc digire ku îro sedsala 
21’an bibe sedsala têkoşînên jinan 
û hevgirtina wan ên li gelek aliyên 
welat, keda Rêber Abdullah Ocalan 
û têkoşîn û berdêlên jinên kurd û 
dostên wan danî bûn. Guhertina 
feraseta mêr girîng e. Şoreşê li Ro-
java dest pê kir, jinan pêşengtiya wê 
kir, her wiha bi saya rojnamegeriya 
kurdî şoreş wek Şoreşa Jinan hat 
naskirin û wiha êdî bandor li alî û 
parçeyên din yên welat û derve 
kir. Pêwîstî heye ku dengê jinan di 
çapemeniyê de neyê birîn, ji ber 

qêrînek jî dikare di jineke bi sedan 
welat, derya, çiya û di navbera wê 
û jineke din de bandorekê çêbike û 
hestên tolhildan, serhildan, hevgir-
tin û yekîtiyê pêre bide raberkirin. 
Li rojhilatê Kurdistanê şoreşa “Jin 
Jiyan Azadî” dest pê kir, li Rojava û 
welatên din deng bilind bûn. Ji ber 
polîsên qaşo bi navê exlaq keziyên 
Jîna Emînî kirin hincet û îşkence 
lêkirin, jinan li parçeyên din laçikên 
xwe di kolanan de danîn û porê 
xwe li beramberî her kesî jêkirin. 
Peyama rast a ku rojnamegeriya 
jin dixwaze wê bide ew e ku hevdû 
hezkirin, hîskirin û li dijî êrişan hevdû 
girtin û têkoşîneke xurt û domdar 
meşandin e.
Bi boneya salvegera damezrandina 
(YRJ) berdevka Yekîtiya Ragihandina 
Jin (YRJ) Arîn Siwêd ji Rojnemeya 
me re axivî.
Arîn Siwêd di destpêka axaftina xwe 
de salvegera damezrandina Yekîtiya 
Ragihandina Jin li tevahî jinên kedkar 
û şopdarê heqîqetê pîroz kir û wiha 
got: “Em jinên rojnemevan yên ku 
îro mîrasên wan gihîştin vê rojê û 
li ser hisabê jiyana xwe rastiyê ra-
gihandin, bi vîn û baweriyê di nava 
şoreşê de berdewam kirin; mînaka 
wê jî Gurbetellî Ersoz, Deniz Firat, 
Nûjiyan Erhan, Şevîn Bingol, Dîlîşan 
Îbîş û gelek lehengên mîna wan 
ku di oxira şopdariya heqîqetê de 
bi biryardarî û evîndariyek mezin 

xwedî li kevneşopiya çapemeniya 
azad derketine û bi berdêla canê 
xwe ev mîras mayinde kirine.  Bi 
pêşengiya jinan têkoşîna azadiyê 
li her qadê her diçe bilind dibe.”

‘Têkoşîna Çapamaniya azad’

Arîn bal kişand ser avakirina Yekîtiya 
Ragihandina Jin (YRJ) û wiha got: 
“Dema em dibêjin ku di sala 2020`an 
de Yekîtiya Ragihandina Jin (YRJ) 
hat avakirin, nayê wê wateya ku 
rêxistinkirin an jî ragihandina jin 
tune bû li Herêma Bakur û Rojhilatê 
Suriyê, heya astekî baş hatibû 
rêxistin kirin û di heman demê de 
saziyên jin di Herêmê de hebûn. Lê 
pêwîstî li avakirina Yekîtiya Ragihan-
dina jin (YRJ) hebû ku dengê hemû 
jinan bikin yek da ku em bikaribin 
têkoşîneke hevpar li hemberî hemû 
êrişên qirkirinê ku li hemberî jinan 
tê kirin bidin meşandin. Her wiha 
bi yek dengî ku em van êrîşan têk 
bibin. Niha çapemaniya azad ya 
di dîroka Kurdistanê de qonaxên 
têkoşînê yên pir mezin re derbas 
bû ku çawa gelê kurd têkoşîn kirin 
ji bo hebûna xwe, di heman demê 
de çapemaniya azad li dijî çanda 
qirkirin, binpêkirinê, dagirkerî û 
zayendeperestî têkoşînekî bêhempa 
da meşandin. Herçiqasî hêzên ser-
dest û faşîst di nava hewildanên 
herî mezin dene ku ev berxwedanî 
û têkoşîna gelê kurd dide meşandin 
rawestîne yan jî tune bike.”
 

‘Dewletên dagirker her jinê 
dikin hedef ji bo ku dengê 

rastiyê qut bikin’

Arîn siwêd di berdewamiya axaftina 

xwe de wiha got: “Dendika têkoşînê 
ku derketiye holê yek ji wan YRJ`ê 
bûn ku îro karîbûn xebatên xwe bi 
hêz dewam bikin û bandorekî xurt li 
tevahî cîhanê pêkbîne. Zehmetiyên 
heyî, ew e ku êrişên li ser ragi-
handina jin yan jî li ser jinên ku 
pêşengtiya şoreşê dikin, herdem 
êrişên hovana li ser wan tên kirin. 
Dewletên dagirker bi her awayê şer 
didin meşandin tenê ji bo ku jinê bê 
deng bikin û dengê rastiyê newe 
ragihandin. Her wiha li hemberî van 
êrişan jinan qada berxwedanê û 
têkoşînê hilbijartin û mezin kirin.”

‘Deng û rengê şoreşê belavî 
tevahî cîhanê bikin’

Berdevka Yekîtiya Ragihandina Jin 
(YRJ) Arîn Siwêd di dawiya axafti-
na xwe de wiha got: “Di salvegera 
avakirina Yekîtiya Ragihandina Jin 
(YRJ) ku her sal em wekî jin xwe 
lêpirsîn dikin û difkirin ku çawa 
emê ragihandina jin bi hêztir û 
mezintir bikin. Her wiha ku çawa 
em bikaribin her jinek bibin xwedî 
hêz û bi pênûsa xwe ked, têkoşîn 
û di heman demê de êşa her jinekî 
ragihînin cîhanê. Di dawiyê de em 
roja avakirina YRJ`ê li hemî şehîdên 
ku îro em bi saya wan vê xebatê 
didin meşandin pîroz dikin. Em ji her 
jinekê rojnamevan ji bo parastina 
rastiyê têkoşîn û xebat dikin vê rojê 
li wan pîroz dikin. Em bi israr in ku 
xebata xwe ya rojnamevantiyê bi 
hêzekî xurt dewam bikin û deng û 
rengê şoreşê belavî hemî cîhanê 
bikin û di bin duruşmeya “Jin Jiyan 
Azadî” kar û xebatên xwe tacîdar 
bikin.”

Projeya Baxçeyê Zarokan a Şehîd 
Awaz a yek ji destkeftiyên jinan e û 
bi derfetên Ofîsa Jin a Şaredariya 
bajarê Qamişlo hatiye avakirin, ji 
dayikên kar dikin re dibe piştgirî.

Ofîsa Jin a şaredariya bajarê Qa-
mişlo bi projeyên Ofîsa Jin gelek 
derfetên kar ji jinan re diafirîne. 
Ofîsa Jin a Şaredariya Qamişlo di 
sala 2014’an de Bexçeyê Zarokan 
ê Şehîd Awaz vekir. Bexçeyê Zaro-
kan bi armanca piştgiriya bi jinên 
karmend û xwendekar ên dayik 
re hat vekirin, ji bona ku zarok di 
wan baxçeyan de fêrî xwendin û 
nivîsandinê bibin. Rêvebera Baxçeyê 

Zarokan a Şehîd Awaz, Yasmîn Mi-
hemed behsa fêrkirina xwendina 
zarokan li baxçe û alîkariya wan a 
bi dayikên wan ên karmend re kir.

Ji bo dayikên kar dikin bû 
piştgirî

Yasmîn Mihemed behsa destpêka 
avakirina baxçe û armanca wan bi 
vekirina wê kir û got: “Di destpêka 
sala 2014’an bi alîkariya Ofîsa Jin 
ev baxçeyê zarokan hat avakirin, 
armanca me ew e ku dayikên kar-
mend sûdê jê bigrin, zarokên xwe 
li baxçeyên xwendinê bi cih bikin 
û tu astengî li ber kar û xebatên 
wan dernekevin. Ji ber ku piraniya 
jinan karmend in zarokên wan di 
temenê biçûk de ne, nikarin wan 
li malê bihêlin, vekirina van baxçe-
yan pir girîng e ji bo wan. Her wiha 
parastina zarokan ji kolanan ji bo 

ku fêrî tiştên xirab nebin, li baxçe 
fêrî xwendin, nivîsandin û exlaqê 
baş bibin.”

‘100 zarok di baxçe de fêrî 
xwendinê dibin’

Yasmîn Mihemed axaftina xwe wiha 
domand: “Di baxçe de 11 mamoste 
hene guhdarên zarokan in û wan fêrî 
xwendinê dikin, hijmara wan jî 100 
zarokên. Waneyên cur bi cur didin, 
rojê em wan fêrî tîpekê dikin bi her 
fêrkirina tîpekê re mînakên pratîk jî 
fêr dibin, her wiha mînakên tewrî jî 
didin wan. Di her waneyê de jî 15 
xulek navber didin, wan li hewşa 
baxçeyê bêhnvedanê digerînin, hi-
nek ji wan bi hevalên xwe re dilîzin 
û hinek ji wan jî wêneyan xêz dikin 
û bi giştî baxçe ji bo zarokan cihekî 
pir girîng û baş e ji bo fêrkirinê 
her wiha zanebûna xwendinê bi 

zarokan re çêdibe beriya ku biçin 
dibistanê.”
Yasmîn Mihemed di dawiyê de 
hêviya serkeftinê ji zarokan re xwest 
û wiha bi dawî kir: “Gelek projeyên 
me hene ji bo pêşerojê lê di deme-
ke nêz de projeyeke me heye ji bo 
baxçeyê zarokên temenê wan 4 
meh û jortir e. Ji ber ku ev baxçeyê 
me ji temenê 3 salî heta 5 salî ye. 
Hêviya min ew e ku gelek baxçeyên 
zarokan li bajarê me werin avakirin. 
Ji ber ku ev piroje alîkariyeke girîng 
e ji bo zarok û dayikan. Zarok fêrî 
xwendin, nivîsandin, rê û resmên 
civakê, exlaqê baş û zanebûnê dibin 
û beriya ku biçin dibistanê amade 
ne. Her wiha tu astengî li pêşiya karê 
dayikên wan çênabe. Her dem ez 
serkeftinê ji zarokan re dixwazim, 
ji ber ku ew nifşên nû yên civaka 
me ne û li ser fikreke baş û exlaqê 
baqij mezin dibin.” NÛJİNHA

‘Xwendin ramanê mirov û civakê dewlemend dike’

Wênesaza ku sînor nas nekirin: Xwedî li şoreşa jin derkevin

Nivîskar Dijwar Axa da zanîn ku eger çanda xwendinê li cem civakê pêşketî be  ev yek tekez bi xwendinê ve girêdayî ye. Ji ber ku 
asta takekes û civakê bi riya xwendin û zanebûnê pêş dikeve. Her wiha li beramberî civakê  ji milê hêzên serdest ve qirkirina çandî 
tê meşandin. Lewma ji bona ku civak li ser piyan bimîne pêwîste ku pir bixwîne û xwe perwerde bike.

Çanda xwendinê bingeha rêveçûn 
û pêşketina her civakekê ye, 
geşbûn û paşmayîna wê ye, her 
wiha astengiyên derdikevin pêşiya 
wê li takekesên wê civakê bi giştî 
vedigere. Her wiha girêdayî mijara 
çanda xwendin û asta kêmbûna wê, 
nivîskar û rojnameger Dijwar Axa 
bersiva pirsên rojnameya me dan 
û naveroka hevpeyvînê jî wiha ye:
 
-Her ku deme derbas dibe pê re 
jî çanda xwendinê li cem civakê 
kêm dibe, gelo sedem ji vê yekê 
çi ye?

Di van salên dawî de êdî hin 
pirsgirêk û aloziyên xwendinê 
têne diyarkirin. Asta xwendina 
pirtûkan pir kêm bûye. Xwîner 
nema weke serdema berê radihêjin 
pirtûkan û wan dixwînin. Sedema 
sereke pêşketina teknîkê ya ku 
rê li pêşiya xwîner digre ji bo ku 
rahêje pirtûkê. Çi mijara ku mi-
rov bixwaze bixwîne, di malpêrên 
enternêtê de hene, di xuleyekê 
de tişta ku mirov bixawze peyda 
bike, dibîne, ev yek bandorê li 
asta xwendinê dike. Bi vî awayî 
mirov nema xwe diwestîne, em 
dikarin bêjin ku dema wî namîne 

rahêje pirtûkê. Ji ber ku xwendi-
na elektronîk ya bi riya mobail û 
laptopan pir bûye û ketiye cihê 
xwendina normal. Li aliyekî din 
jî bilindbûna buhayê pirtûkan jî 
dibe sedemeke sereke di warê 
kêmbûna çanda xwendinê de, 
buhayê pirtûkan herî kêm 50 hezar 
leyreyên sûrî ne. Buhabûna nirxê 
pirtûkan jî astengiyeke li pêşiya 
çanda xwendinê. Di heman demê 
de jî hin pirtûk hene ku temenê 
wan bi dolarên amerîkî ye, lewma 
jî civak nikare pirtûkên bi vî buhayî 
bikire û bixwîne.

-Mirov çiqasî hewcedarî 
xwendinê ye, nexasim di vê 
dema pêşketina teknolojiyê 
de ku dema mirovan xistiye bin 
serweriya xwe?

Xwendin ji bo mirov tiştekî gelekî 
girîng e, pêdiviyek mezin bi 
xwendinê heye. Ger ku mûzîk ji 
bo canê mirov mîna xwarinê be, 
belê xwendin jî ji bo hiş, mejî û 
bîreweriya mirov weke xwarinê 
ye. Mirovê ku naxwîne, zanîna 
wî sînordar dimîne û mejiyê wî di 
qalibekî teng de dimîne, tişta ku ji 
malpêrekê an jî ji derdorê girtibe 
wê tenê di wê astê de bimîne. 
Lê eger mirov pirtûk xwendibin 

wê pêzanîn û asta wî ya zanînê 
pêşdebe. Ez weke nivîskarekî ku 
hejmareke baş ji pirtûkan min 
xwendiye, dema ku li deverekê 
biaxivim wê axaftinên min bi rêk 
û pêk bin. Eger ne wisa be ez ê 
axaftinên xwe dubare bikim, lewma 
her tim divê mirov bixwîne û xwe 
li pêş bixe. Xwepêşxistin li ser ke-
sayeta mirov dimîne, çi rewşenbîr 
be an jî nivîskar, an jî xwendekar 
be. Xaleke din a girîng heye ku 
di nav civakê de bijîşk, endezi-
yar, parêzer û hwd… hene, ev bi 
giştî divê xwendinê tenê di qalibê 
pîşeya xwe de nemînin. Nimûne 
jê jî; eger bijîşkek hebe, zanîna 
wî bijîşkî tenê di sînorê bijîşkiyê 
de mabe; ew tiştekî ji bilî beşê 
zanista xwe nas nake û asta wî 
di wê çarçoveyê de dimîne.

-Ger ku çanda xwendinê li pêş 
bikeve an jî kêm bibe çi bandorê 
li cem civakê çêdike?

Pêşketina asta xwendinê û 
qelsbûna çanda xwendinê li ser 
civakê dimîne û takekes jî beşek 
bingehîn ji civakê ye. Takekes û 
civak berpirsên qelsbûn û başbûna 
asta xwendinê ne. Lawazbûna 
asta xwendinê gelek aliyên xwe 
yên neyînî hene, yek ji wan ew 

e ku civak bêçare dibe li pêşiya 
hemû waran. Civaka ku aliyê wê 
yê xwendinê û rewşenbîriyê kêm 
be, êdî li pêşiya bandorên derve 
vekirî dimîne li ber hişmendî û 
çanda cuda ku li ser wê civakê 
pişaftinê pêkbîne. Li aliyekî din jî 
wê ew civak û takekesên di hundirê 
civakê de rastî zor û zehmetiyan 
tên û ew civak bi giştî jihevxistî 
dimîne. Nimûne eger em bêjin 
mirovekî kurd mijûlî xwendinê nebe 
dîroka Kurdistanê, erdîngariya wê, 
ziman û çanda kurdî û hertiştê 
girêdayî kurdayetiyê nas neke, 
wê mirovekî mirî jê çêtir be. Li 
aliyekî din eger çanda xwendinê 
li cem civakê pêşketî be û takes 
bi xwendinê ve girêdayî be ewqasî 
civak û takekes dewlemend û 
hêzdar dibin. 
   
-Şerekî taybet li ser çand û ziman 
tê meşandin, riya çareseriyê çi 
ye û pêwîste civak çi bike?  

Di van salên dawî de hêzên dest-
hilatdar û hegemon, cureyekê nû 
ji bo pêkanîna serweriya li ser 
civakê dane meşandin ku ew jî 
şerê taybet yê dijî çandê ye. Ew 
şer jî bi riya pêşketina teknolo-
jiya yê ye. Hêzên desthilatdar û 
mêtinger mijarên teknolojî weke 

amûreke serweriyê ji bo dagir-
kirina mejiyê mirov bi kar anîne. 
Tişta ku di roja îro de dibe li ber 
çavê hemû kesan e. Hêzên dest-
hilatdar û serwer dixwazin çanda 
xwe bixin mejiyê te û nehêlin tu 
mijûlî çanda xwe bibe, bixwîne û 
li derdora xwe mêze bike. Herî 
zêde ev yek li Rojhilata Navîn û 
Mezepotamiya tê pêkanîn. Wekî ku 
em dazin çanda Rojhilata Navîn û 
Mezepotamiya navendên şarestanî, 
çand, ol, bawerî û zanînê ne, lê 
bêlê ev der ketiye bin bandora 
desthilatdariyê û şerê taybet yê 
ku li dijî çandê tê meşandin û dix-
wazin çanda herêmê tune bikin. 
Her wiha şerekî cîhanê yê 3’yemîn 
bi riya şerê çandî li ser xaka Roj-
hilata Navîn û Mezepotamiyayê 
hatiye destpêkirin. Heta ku şerê 
taybet yê li dijî çandê tê kirin bi 
dawî bibe, pêwîstiya civakê bi xwe-
perwerdekirin, xwerêxistinkirin û 
xwendinê heye.  

Wênesaz Besma Hisên ya ku ji 
zaroktiya xwe ve ji wênesaziyê 
hez dikir, nexweşiya wê ya 
penceşêrê li pêşiya wê nebû 
asteng û niha li Hîlala Zêrîn 
mamoste ye got:”Divê bi riya 
hunerê xwe xwedî li dîrok, çand û 
destkeftiyên şoreşa jin derkevin.”

Besma Hisên a ku 54 salî û dayika 
5 zarokan e di nava malbateke û 
xwendekar de mezin bû. Ji zarok-
tiya xwe ve ji wênesaziyê hez di-
kir û bingeheke wê tê de hebû lê 
peymangeha muzîkê xwend û di 
dema rejîma Baasê de mamosteya 
muzîkê bû lê di sala 2017’an de 
dema nexweşiya penceşêrê pê re 
çêbû dev ji erka xwe berda û tedawî 
dît. Ji bo ku nexweşî zora wê nebe 
bi rengekî fermî dest bi xebatên 
wênesaziyê kir, li gel mamosteyên 
pispor perwerde dît û di nava sê 
salan de bû mamosteya wênesazî 
û muzîkê li Hîlala Zêrîn a Kantona 
Hesekê.

‘4 wêne ji bo tevlibûna 
pêşangeha Hîlala Zêrîn amade 

ne’.

Besma Hisên wêneyên ku xêz dikir 
di 5 pêşangehan de pêşkêş kir û 
wêneyên wê serkeftî bûn. Wêneyên 
wê zêdetir li ser jin, gundên kev-
nar ên Kurdan û folklora Kurdî ne. 
Niha ji bo ku tevlî pêşangeha Hîlala 
Zêrîn a 20’ê heyvê li Hesekê were 
lidarxistin bibe 4 wêne xêz kirine 
û amade ne. Besma Hisên, der 
barê jiyana xwe de wiha got: “Ez 
ji zaroktiya xwe ve ji wênesaziyê 
hez dikim hemû êş û xemên xwe, 
rastiya ku ez  tê de dijim bi pênûs 
û lênûsa xwe re parve dikim û wek 
peyamek didim derdora xwe.”
Wênesaz Besma di berdewama 

axaftina xwe de dibêje: “Ez di nava 
malbateke xwendekar de mezin 
bûm, xwişka min nivîskar e. Ji za-
rokatiya xwe ve min ji xêzkirinê hez 
dikir lê min li peymangeha muzîkê 
de dixwend û ez bûm mamosteya 
muzîkê lê wênesazî di dilê min de 
her lê dida. Bingehek min hebû lê 
min xêz nedikir. Ez bi karê xwe re 
mijûl dibûm û li malê nikarîbûm 
xêz bikim.”

‘Min bi wênesaziyê nexweşiya 
xirab têk bir’

Besma Hisên wiha qala serpêhatiyên 
xwe dike: “Di sala 2017’an de ez 

nexweş ketim nexweşiya penceşêrê 
bi min re çêbû, ez bê moral bûm, 
min dest ji erka xwe ya mamostetîyê 
berda, dest bi tedawiyê kir. Ji bo 
ku ez bikaribim xwe mijûl bikim 
min berê xwe da tiştên ku ez ji 
wan hez dikim ew jî xêzkirinê bû. 
Wê demê ez çûm gel mamosteyekî 
pisporê û baş fêr bûm. Cara yekem 
min wêneyek xêz kir ew wêne di 
pêşangeha hunermendên Cizîrê 
de hate hilbijartin û serkeftî bû. Vê 
yekê pir moral û hêz da min û roj 
bi roj min karê xwe yê wênesaziyê 
bi pêş xist. Wê demê ew wêne li 
ser gundekî dîrokî yê Kurdan bû. 
Piştre ez tevlî  gelek pêşangehan 
bûm, piştre di Hîlala Zêrîn de bûm 
mamosteya wênesazî û muzîkê.”

‘Têkoşîn û îrade bingeha 
serkeftinê ne’

Besma Hisên da zanîn ku 
wênesaziyê wê ji nexweşiya xerab 
baş kiriye û wiha axaftina xwe do-
mand: “Dema mirov xwedî îrade be 
û hezkirin hebe dê bikaribe hemû 
pirsgirêkan derbas bike. Min jî bi 
mijûlbûna xebata ku ez jê hez dikim, 

nexweşî derbas kir. Îrade hebe her 
tişt hêsan e ez teslîmê nexweşiyê 
nebûm û hêvî dikim ku her kes 
bi xwe re têbikoşe da ku bikaribe 
xwe qezenc bike. Niha rewşa min 
a tenduristiyê baş e.”

Hemû wêneyên ku min xêz 
kirine li ser hebûna jinan in’

Besma Hisên bal kişand ser 
wêneyên ku xêz dike û got: 
“Wêneyên min hemû li ser jinan 
in. Jin dema di malê de be ew mal 
ronî ye lê mala ku jin lê tunebe 
maleke tarî ye. Min folklora Kurdî 
jî xêz kir û min xwest tê de bidim 
nîşandan ku Kurd xwedî çand in û 
yên ku vê çandê diparêzin jin in. Di 
20’ê Mijdarê de pêşangehek heye 
wê were lidarxistin min 4 wêne 
amade kirine. Tabloyek min derbarê 
serhildana li Rojhilatê Kurdistanê 
û Îranê ku bi qetilkirina Jîna Emîn 
dest pê kiriye ye.”
Besma Hisên di dawiya axaftina 
xwe de bang li tevahî hunermendan 
kir ku di riya hunera xwe xwedî li 
dîrok, çand û destkeftiyên şoreşa 
jinan derkevin.

Ji Pênûsa Jin
Dewlet 

jinê dide 
bikaranîn

Nehîr Pale
Dewlet gihîşte asta bibe nûnerê 
xwedayê li ser erdê, êdî ji her tiştî 
zêdetir pîroz e. Her kes wê dewletê 
diparêze û xwe ji bo wê feda dike. 
Mêr di dewletê de dibe qiral, imp-
rator, bav, efendî, rahib, mele, leş-
ker, serok, û hwd. Ango ji vê yekê 
sûdwerdigre û xwe kiriye nûnerê 
dewletê. Ya di vir de bû qurban 
jin e. Jin di sîstema baviksalarî de 
her tim tê bikar anîn. Çawa mêr 
jinê bikar tîne her wiha dewlet jî 
jinê bikar tîne. Di dewletê de cih 
nade jinê, lê wê dide bikar anîn. Di 
şerê cîhanê yê yekemîn û duyemîn 
de hemû dewletên Ewrûpa di bin 
navê hezkirina dewletê û parastina 
wê de jin mîna ajan û di saziyên 
xwe yên istixbaratê de dane bikar 
anîn. Gelek belge hene ku yahûdî, 
Alman, Ferensî, Ingilîz û dewletên 
dîtir jin bi rêbazên herî qirêj dane 
bikaranîn. 
Dewlet herî zêde fîzîka jinê dide 
bikar anîn û destûr nade ku jin 
weke leşker, an jî aliyê siyasî, 
aborî û hwd. Parastina welatê 
xwe bike. Saziyên istixbaratê bi 
şêweyên herî qirêj jinê didin bikar 
anîn, dibin sedem ku canê xwe 
bifroşe, li kolanan parsektî bike û 
madeyên hişbir belav bike. Ev yek 
di bin navê xizmeta dewletê de tê 
kirin. Mêr jî nûnerê dewletê ye û 
jinê ji bo parastina dewletê dide 
bikar anîn. Li tevayî dewletan jin 
bi van rêbazan tê bikar anîn. 
Rejîma Sûrî, Îran, dewleta Tirk a 
dagirker û çeteyên wê ji bo arami-
ya civakê xira bikin, şerê taybet li 
ser civakê bidin meşandin, sîstem 
neyê rûniştandin, pêşketin çênebin 
û pirsgirêkên exlaqî derbikevin, 
destê xwe tavêjin jinê. Jinan li 
ser ajantiyê perwerde dikin û 
bikartînin. Ew jinên ji aliyê dew-
letan ve derbasî bajarên Sûriyê 
dibin. Herî zêde li xwaringehan 
dansê dikin, li kolanan parsektî 
dikin û dixebitin da ku madeyên 
hişbir di nava civakê de belav 
bikin.
Rêbazên dewletê yên bikar anîna 
jin heyanî roja îro berdewam dikin 
û asayî bûye. Di encama wê de 
gelek pirsgirêkên bandorê li ser 
civakê bikin, derdikevin. Eger 
bikaranîna jin asayî bûye dibe se-
dema ku tûndiya li ser jin jî asayî 
bibe. Mêr dîmen dikşînin dema ku 
jinan işkence dikin û li ser medya 
dijîtal belav dikin. 
Roja 19`ê Hezîranê li gundê 
Fewa yê Idlibê mêrek ling û destê 
zarokeke keç girêdaye û bi daran 
lêdide. Qîrqîr bi wê zarokê ketiye 
lê bele ji kesên derdora wan tu ber-
tek dernakevin û zêdetirî 50 qamçî 
lêdide. Dema ku lêdide dîmen jî 
dikşînin û mîna kêf jê bigrin.
Ji sala 2018`an de kiryarên çeteyên 
Tirkiyê yên kuştin, işkence, 
revandin û tecawizkirina jinan 
li herêmên dagirkirî û bi taybet 
li Efrînê gelekî zêde bûne. Li 
wan herêman li ser destê çeteyên 
Tirkiyê jin têne qir kirin. Mêr li 
ser sûc û kiryarên ku dikin nayên 
lêpirsîn kirin û kesek hesab ji wan 
naxwaze. Ji ber vê yekê sûcên ku li 
herêmên dagirkirî dikin, asayî têne 
dîtin. Işkence, kuştin û tecawiz-
kirina jinê asayî kirin di encama 
zîhniyeta dewletê de tê kirin.

Birûc Resûl/Qamişlo Hemza Sêvo/Qamişlo

Mîmarê şoreşa Rojava; Şehîd Îsmayîl Dêrik 

Enerjiya rojê, dîrok û bikaranîna wê

Şoreşa Rojava  ji tovên rojê yên ku şehîd  Ismayîl Dêrik û şoreşgerên destpêkê yên Tevgera Azadiya Kurdistanê çandine, şîn bû. Yek ji şoreşgerên destpêkê 
ku ji Rojavayê Kurdistanê tevlî nava refên Tevgera Azadiyê bû, şehîd Îsmayîl e. Wê di têkoîşna azadiyê de kedeke mezin da û xebateke pîroz da meşandin.

Şoreşgerê mezin ku navê wî yê 
rast Îsmayîl Îbrahîm e, di sala 
1960’î de li gundê Girê Şêra (Til 
Xenzîr) ji dayik bûye. Piştî ku di 
sala 1984’an de cihê xwe di nava 
refên Tevgera Azadiya Kurdistanê 
de girt, di 26’ê Hezîrana 1990’an 
de şehîd bû. Îsmaîl Dêrik ku zarokê 
malbateke welatparêz mezin bû, bi 
felsefeya Rêber Abdullah Ocalan 
mezin bû. Malbata Îsmayîl ji 4 bira 
û 5 xwîşkan pêk tê, malbat debara 
xwe bi çandinî û sewalkariyê dikir.
Piştî qedandina dibistana seretayî 
li Til Xenzîr, Îsmayîl dibistana 
amadeyî li Dêrikê xwend û piştî 
qedandina dibistana amadeyî 
li Dêrikê xwendina xwe di beşa 
endezyariya avahîsaziyê de ber-
dewam kir û berê xwe da Şamê. 
Îsmayîl ku di sala 1983’an de li 
Beyrûta paytexta Libnanê çû Aka-
demiya Mahsum Korkmaz, di sala 
1984’an de çû çiyayên Kurdistanê. 
Îsmaîl di sala 1985’an de dema 
vegeriya Rojava, dema xwendina 
xwe li zanîngehê diqedand beşdarî 
xebatên siyasî bû.
 

Dibe endamê Komîteya 
Navendî ya PKK’ê

Îsmaîl di sala 1986’an de careke 
din çû Beyrûdê û dîsa çû çiyayên 
Kurdistanê. Îsmaîl di heman salê 
de vedigere Lubnanê, beşdarî 
kongreya sêyemîn a PKK’ê ya li 
Bekaayê dibe. Di vê kongreyê de 
li şûna HRK’ê ARGK tê avakirin. 
Di kongreyê de têkildarî xebatên 
partiyê jî biryarên girîng tên gir-
tin. Di vê kongreyê de Îsmayîl 
Dêrik jî weke Endamê Komîteya 
Navendî ya PKK’ê hate hilbijartin. 
Îsmaîl yekem kes e ku ji Rojava 
bûye Endamê Komîteya Navendî 
ya PKK’ê û di heman demê de 
di nav damezrînerên ERNK’ê de 
cih digire.
Şehîd Îsmaîl li gelek herêmên Ro-
java, Sûriye û Bakurê Kurdistanê 
xebatên xwe meşand. Di dawiya 
Hezîrana 1990’î de li Wanê di şerê 
bi artêşa Tirk a dagirker re şehîd 
bû.
Birayê wî Zinar Îbrahîm bi van 
gotinan behsa Şehîd Îsmaîl dike: 
“Şehîd Îsmayîl di dawiya salên 
70’î de bi hevalên xwe re beşdarî 
xebatên siyasî bû. Beriya her tiştî 
pirtûkên Erebî werdigerîne Kurdî 

û nivîsên Rêber Abdullah Ocalan 
werdigerîne. Ji ciwaniya xwe ve bi 
welatparêziya xwe dihat naskirin. 
Bi tevlîbûna nava Tevgera Azadi-
ya Kurdistanê ve welatparêziya 
xwe zêdetir kir. Piştî qedandina 
dibistanê, ne ji bo karmendiyê lê 
tevlî refên azadiyê bijart. Kurdî pir 
baş dizanibû. Analîzên Rêbertiyê 
wergerandine Kurdî.”
Zinar diyar kir ku piştî şehade-
ta birayê xwe bi dehan ciwanên 
herêmê tevlî nava refên Tevgera 
Azadiya Civaka Kurdistanê bûne 
û got, “Xwişka min Şervîn Dêrik 
jî tevlî nava refên azadiyê bû û di 
sala 1998’an de şehîd bû. Şeha-
deta wî û hevalên wî Medenî û 
Ceger li herêma me deng veda. 
“Ew şehîdên yekem ên vê derê 
bûn.”.
Rêmezan Hesen jî ku hevalê zarok-
tiya şehîd Ismayîl e û heta xwen-
dina zanîngehê bi hev re mane, 
derbaê şehîd Ismayîl de wiha 
dibêje: “Şehîd Îsmaîl di ciwaniya 
xwe de di sala 1977’an de xwedî 
kesayetiyeke welatparêz bû. Di 
sala 1979’an de, di sala yekem a 
xwendina fakulteya endezyariyê 
de li Şamê, me odeyekê li derveyî 
Mezayê kirê kir. Em salekê li wir 

man. Paşê şehîd Îsmaîl biryar da 
ku biçe Ruknedînê, ji ber ku Meza 
ne cihekî guncaw bû ji bo xebatên 
siyasî û hêzên rejîmê li wir kom 
bûbûn. Ji ber vê yekê wî Ruknedîn 
hilbijart, ku siyasetmedar Osman 
Sebrî li wir bû û  û li wir  Kurd 
kom bûn.”
Hesen bîranînên şehîd Îsmaîl bi 
van gotinan didomîne: “Cejna 
Newrozê ya sala 1979’an li Eyn 
Fîca û Şamê bi bîr tînim. Şehîd 
Îsmaîl çalakiyên Newrozê lidar 
dixist û her tim banga tevlîbûna 
pîrozbahiyan dikir. Wê demê hêzên 
rejîma Sûriyê pîrozbahî qedexe 
kirin.”
Hesen piştî zanîngehê nikare care-
ke din bi Şehîd Îsmaîl re hevdîtinê 

bike. Dema Hesen vedigere 
herêmê, Şehîd Îsmaîl li Lubnanê 
tevlî Akademiya Şehîd Mahsûm 
Korkmaz dibe. Hesen dibêje, piştî 
4 salên cudabûnê cara dawî di 
sala 1988’an de bi şehîd Îsmaîl 
re hevdîtin pêk anî.

Li ser herkesî bandor kir 

Hesen, da zanîn ku şehîd Îsmayîl bi 
karakterê xwe yê fedayî gelek kes 
kişandiye nava têkoşînê û diyar kir 
ku şehadeta wî bandoreke mezin 
li gelê herêmê kir û destnîşan kir 
ku bi dehan ciwanên herêmê xeta 
wî ya berxwedanê ya şoreşgerî 
şopandine.

Enerjiya rojê yek ji vedîtinên 
mirovan yên herî girîng e, îroj 
li ser asta cîhanê bi giştî xwedî 
sîstema berhemdayîna elektrîkê 
ya bi sûd e.  Mirov di serdemên 
kevnar de pabendî hebûna wê 
kirye. Lê yekem car tabloyên ji 
bo berhemdayîna elektrîkê bi 
riya enerjiya rojê ji aliyê  Darayl 
Chapin û Gerald Pearson ve di 
sala 1954’an hatine çêkirin.

Enerjiya rojê çi ye?

Enerjiya rojê enerjiya ku di tîrêjên 
rojê de cih digire ye. Radyas-
yon bi tîrêjên elektromagnetîk 
digihîje cîhanê û paşê dikare were 
bikaranîn.Enerjiya rojê dikare di 
forma enerjiya germî an enerjiya 
elektrîkê de were bikaranîn. Dema 
ku dor tê ser enerjiya termal em 
germê distînin da ku şilekek germ 
bikin. Bi sazkirina lewheyên rojê 
û pergalên din, ew dikare ji bo 
bidestxistina enerjiya germî an 
hilberîna elektrîkê were bikaranîn.

Enerjiya rojê di pêşveçûna 
dîrokê de 

Enerjiya rojê yek ji kevintirîn 
enerjiyên ku di cîhanê de hatiye 
bikaranîn û beşeke mezin ji çavka-
niya enerjiya xwenûkirinê ya paqij 
û herî berbelav e. Li gor lêkolînên 

dîrokî yên cur be cur tê texmînkirin 
ku enerjiya rojê di sedsala 7’an 
ya berî zayînê weke yekem car ji 
aliyên mirovan ve hatiye bikaranîn. 
Di wê demê de çavikên dîtbariya 
tiştan ji bo pêxistina agir bi riya 
tîrêjên rojê hatiye bikaranîn. Her-
wiha di pêşveçûna dîrokê de ku di 
her qonaxekê de jî enerjiya rojê bi 
awayên cuda ji aliyê mirovan ve 
hatiye bikaranîn, hetanî ku ghatşt 
sîstema enerjiya rojê ya ku di roja me 
de tê pikaranîn. Pêşxistina lewheyên 
photovoltaîk ango lewheyên ji bo 
brehemdayîna elektrîkê bi riya 
tîrêjên rojê, di  encama xebata 
zanyarên cuda yên cîhanî de ye. 
Herwiha destnîşankirina dîroka 
afrandina yekîneyên lewheyên 
enrjiya rojê û vedîtina wê mijarek 
bi nakok e. Gelek mirov dest nîşan 
dikin ku ev vedîtin bi saya zanyar û 
fîzîknasê ferensî Êdmond Bîkêrêl 
pêk hatiye. Êdmond dît ku hin 
materyal ango made hene, dema 
ku ronahî li ser wan tê teysandin, 

enerjiyê hildiberînin. Di sala 1873 
de, zanyar Willogby Smeth nas kir 
ku hêmana sîlînyomê xwedan şi-
yan e ku elektrîkê ji rojê werbigre 
û veguhêze. Ev vedîtin bû bingeh 
ji zanyar William Grêls Adamz û 
Riêtşard Êvenz Dey  re ku di 1876 
de lêkolîna xwe li ser ava bikin. 
Di encamê de naskrin ku dema 
ku ronahiya rojê li sîlînyomê dixe 
elektrîkê hildberîne. Di sala 1954’an 
de lewheyên fotovoltaîk ji aliyê 
Darayl Chapin û Gerald Pearson 
Pearson ve hatin çêkirin. Di wê 
demê de bi riya wan lewheyan 
enerjiya rojê veguherandin ener-
jiya elektrîkê. Di sala 1954’an de 
lewheyên fotovoltaîk ji aliyê Darayl 
Chapin û Gerald Pearson Pearson 
ve hatin çêkirin. Di wê demê de bi 
riya wan lewheyan enerjiya rojê 
veguherandin enerjiya elektrîkê. 
Herwih jê bi şûn de jî sîstema 
enerjiya rojê hin bi hin li seranserî 
cîhanê belav bû û asta bikaranîna 
wê bêhtir bû. 

Sûdên enerjiya rojê 

Roj her dem çavkaniya jiyanê ye li 
ser rûyê erdê û sedemek sereke 
ya berdewamiya gerdûn û teva-
hiya heyînên zindî ye. Herwiha 
parastina erdê û domandina jiyana 
li ser wê, bi hebûna rojê didome.
Rojenerjî ango enerjiya rojê ji bo 
pêşketina aboriya welatan, ji bo 
geşedana civakî, faktora herî girîng 
e. Pirsgirêkên enerjiyê her ku di-
çin mezin dibin û di pêşerojê de 
bendên mezintir jî tê texmînkirin. 
Ji ber vê yekê, hemû lêkolîn niha 
zivirîne ser çavkaniyên enerjiya 
ku dikare were nûkirin. Ji ber ku 
rêbazên din yên hilberandina 
elektrîkê, zererê didin jîngeh, avhe-
wa û mirovan, sîstema hilberandina 
elektrîkê bi riya enerjiya rojê li rex 
enerjiya hewa û avê hat bikaranîn. 
Enerjiya rojê yek ji sîstemên hilbe-
randina elektrîkê ye ku ti ziyanê 
naghihîne cîhanê bi giştî, ev yek 
dihêle rêjeya bikaranîna wê pir-
tir bibe. Ji dema ku ev sîstem 
hatiye vedîtin, enerjiya rojê ji bo 
dabînkirina mal, sazî, kargehên 
cuda, baxçe, zevî, erebe û hwd…
hatiye bikaranîn.  

Buhayê amadekirin enerjiya 
rojê

 
Di sala 1956’an de buhayên 
lewheyên fotovoltaîk ya yek Wat 

bi 300 dolaran bû. Herwiha, ji sala 
1980’an ve, buhayên lewheyên 
fotovoltaîk her sal ji sedî 10 kêm 
dibin. Bi domana demê re buhayên 
lewheyên fotovoltaîk bi awayekî 
berbiçav kêm bûne, nexasim di 
van salên dawî de ku vê yekê 
hişt teşwîq kir, mirov lewheyên 
fotovoltaîk bikirin û wan bikar bînin. 
Ev yek jî da ku mirov elektrîkê li mal, 
dezgehên pîşesazî an bazirganî û 
yên din bide bidstxistinKêmbûna 
buhayê lewheyên fotovoltaîk bi 
girîngî beşdarî kêmbûna lêçûnên 
enerjiya elektrîkê ya ku ji hêla pa-
nelan ve hatî hilberandin, û di he-
man demê de ji bo kirîdaran teşwîq 
çêkir ku xwe bispêrin wan.Rêjeya 
berhemdayîna elektrîkê ya lewhe û 
betariyên ji bo enerjiya rojê di deh 
salên borî de kêmbûneke berbiçav 
derketiye holê. Rêjeya kêmbûna wê 
di heyama 2010’an heya 2022’an 
de, li gorî Ajansa Navneteweyî ya 
Enerjiya Nûkirî ji sedî 89 hatiye 
tomarkirin. Herwiha çêkirina be-
tariyan  ku ji bo berhemdayîna 
enerjiya rojê ya roj û şev girîng 
e yekbuhabûnek di mesrefa wê 
de di navbera 2008’an û 2022’ de 
çêbû. Herwiha li gorî rewş û asta 
bikaranîna sîstema enerjiya rojê 
ya ku her diçe zêdetir dibe dihêle 
ku mesref û buhayê enerjiya rojê 
ji 2020’an heya 2050’an ji sedî 60 
arzan bibe.

‘Ramanê Rêber Apo riya Çareserîya Doza 
Gelên Rojhilata Navîn e’

Ji ber destwerdana hêzên kaptalîzimê  û polîtîkayên wan yên li dijî vîna gelan, Rojhilata Navîn dikele. Bi qasî kela germê kela si-
yaset, şer, pevçûn û nakokiyan jî zêde dibe. Bi domandina şerê di navbera Îsrayîl û Hemasê de nepeniya siberoja Rojhilata Navîn 
zêdetir dibe. Gelên Rojhilata Navîn roj tune ku bi geşedaneke nû şiyar nebin. Li hemberî van pirsgirêkên kûr ku bûne girêk tenê 
riyeke çareseriyê heye; ew jî pêkanîna ramanê Rêber Apo ye.

Di derbarê geşedanên Rojhilata 
Navîn bi giştî û Bakur û Rojhilatê 
Sûriyê bi taybet, endamê Partîya 
Sûriya Pêşeroj Cahid Hesen ber-
siva pirsên rojnameya me da.

- Şerê di navbera Îsraîl û Hemasê 
de çiqas dikare bandoriyê li ser 
herêma Bakur û Rojhilatê Sûriyê 
bike?

Şerê Hemas û Îsraîlê, bandora 
xwe bi rengekî rasterast li ser 
heremê dike. Heman demê de 
li ser Sûriyê giştî û taybet li ser 
Bakur û Rojhilatê Sûriyê jî ban-
dorek xwe ya berbiçav heye. Em 
dizanin tevayî hêzên hegemon yê 
li  bi bandor li Sûriyê wek hêzên 
çekdarî hene. Ji bo wê dema ça-
lakiya Hemas ya Cotmehê pêk 
hatiyê, ji ber ku hêzên li Sûriyê 
de amade çi weke dewlet, çi weke 
hêzên milîs,  hebûna wan hêzan li 
ser axa Sûriyê heyî, beşekî ji van 
hêzan piştgiriya Îsraîl’ê û beşekê 
ji van jî piştgiriya rêxistina çekdarî 
a Hemas‘ê kir. Ji bo vê li ser erdê, 
teybet li Dêrazorê bandorekî vî 
şerî li ser herêma me jî kir. Di bin 
nave dijîtiya hêzên koalîsyonê 
de bi teybet jî DYA di herêmê jî 
ew tevlîhevî şixuland, bi teybet li 
herêma Dêrazorê. Dîsa dewletaTirk 
a dagirker xwest wekî her car ji 
vî şerî jî sûd bigire û erîşên xwe li 
ser herêmên me zêde bike. Cara 
yêkemîn bû ku şewazekî hovane 
binesaziyên heremê û cihên gel 
yên jîyanê hatin armancgirtin. 
Cihên xazê, petrol, av, elektrîk û 
her wiha gelek cihên binesaziyê di 
nav armanca êrîşên aliyê dewleta 
Tirkya dagirker de bûn. Weke em 
dizanin dewletaTirkalîgirek bû ku 
çekdarên Hemasê jibo çalakiyek vî 
rengî pêk bîne. Ji ber ku heremê 
de rêyek bazirganî ya nû dihat 
vekirin. Li Hindistanê heya Ewropa 
û welatên Beravê û Israîl dixist di 
nav xwe de. Ji ber ku dewletaTirk-
ji rêya bazirganîyê bê par dima 
careke bu ku rêyekî hosa di alîyê 
bazirganîyê da xwedî girîngîyek 
jeopolîtîk hatiye çêkirin, dewleta 
Tirk li heremê de bê par dima. 
Jibo wê giştî em dikarin bibejin 
şerê Israîl û Hemasê bandorekî 
neyênî li ser herêma me jî kiriye. 
Êrîşên ser binesazîyê zêde bûne.

- Doza hevpar a ku gelê Filestîn 
û gelê Kurd tîne heman ristê, 
çî ye? Rêya çareseriyê ji bo 
çareserkirina dozê çi ne?

Doza Kurd û Filîstîn du dozên giring 

yên herêma Rojhilata Navîn in. 
Heta ku ev her du doz bi rêbazekî 
demokratîk li Rojhilata Navin de 
neyên çareserkirin, ev pirsgirek û 
aloziya li herêmê zû çareser nabe. 
Ji ber her du gel jî,  gelê resen 
yên Rojhilata Navînin. Heta niha 
doza wan hem ne hatiye çareser-
kirin, hem jî timî hêzên hegemon 
û hêzên kevneperest yên heremê, 
çi raste rast be çi bi rêbazek 
xapînok be nahêlin ev doz bên 
çareserkirin. Ji van aloziyan ji bona 
berjewendiyên xwe bikartînin. Em 
wek gelê Kurd û Kurdistanê li gel 
çareseriya doza gelê Filistînê ne. 
Em rêbazê çareseriyê di vê de 
dibînin û şêwazekî demokratîk 
û her du gel jî hev du nasbi-
kin. Ne bi rêbazek  avakirina du 
dewletên netewî, ji ber ku avaki-
rina du dewletên netewî alozî û 
gengeşîya ku heyî dê kurtir bike 
çareser nake. Ji bo hem doza gelê 
Kurd û hem doza gelê Filistînê 
bi rêbazên demokratik û federal 
pergaleke konfederal pêwîste bê 
çareserkirin. Gelê Kurd û tevge-
ra Kurd ya azadîyê her tim li gel 
doza gelê Filistinê bûye. Lê ne 
bi rêbazên ku Hemas jî kar tine. 
Ew rebaz pirsgirêkê kurtir dike 
û rêyên çareserîyê qut dikin. Ji 
ber ku Hamas û çekdarên xwe ji 
gelek alîyan we tên bi karanîn. Bi 
teybet jî dewletaTirkya dagirker, 
Hemasê sud werdigire û jibona 
berjewendîyê xwe bikartîne. Jibo 
wê rêbazên Hamasê em wek gel û 
tevger napejirînin û rêbazên wisa jî 
ne rêbazê çareseriyê ne. Rêbazên 
çareserkirina alozîyê tênê ramanên 
Rêberê Rojhilata Navîn û Rêber 
Abdullah Ocalan ra veşartiye.

- Dewleta Tirk ya dagirker gef 
û êrîşên xwe yê li ser herêmê 
zêde kirine, ji bona pêşîgirtina li 
wan gef û êrîşan di asta navtewî 
de pewîste çi were kirin?

Li ser gefên dewleta Tirk ya da-
girker yên li ser Bakur û Rojhilatê 
Sûriyê, dewleta Tirk dijbertiya wî 
ji gelê Kurd re dijbertiyek dîrokiye 
û li her çar parçê Kurdistanê hem 
deskeftiyên gelê Kurd naxwaze û 
astenge li pêşiya riyên çareseriyê, 
bi teybet a niha rêbazekê bi ras-
te rast li sê parçê Kurdistanê 

êrîşên xwe tundtir dike. Li Bakurê 
Kurdistanê hem li ser Rêber Apo 
êrîşên 26 salin berdewam dike û bi 
awayekî işkenceya derûnî bi sala 
ye li ser Rêber Apo dide meşandin. 
Dîsa piştî li sala 2015‘an siyaseta 
çokdanînê  ya li hemberî tevgera 
Kurd, êrîşên xwe yên dagirkeriyê 
li ser gelê Kurd zêde kir. Li ser 
Başûr‘ê Kurdistan jî bikaranina 
çekên kimyavî û qedexekirî dide 
şixulandin. Dîsa li ser rojavayê Kur-
distan û Bakur û Rojhilatê Sûriyê 
destpêka 2011‘an  heya rojame ya 
îro jî êrîşên xwe yên dagirkeriyê 
û tinekirina gelê Kurd didomîne. 
Ev dagirkirina Efrîn, Serêkaniyê 
û Girêspî dîsa êrîşên xwe yên 
rojane li ser binesaziyên Bakur 
û Rojhilatê Sûriyê, dîsa armanç 
girtina peşengên şoreşê û şan-
dina sedan sixûran di heremê de 
herî dawî jî gefên ên dagirkirinê 
kirin jibo paşxistina hilbijartinên 
Bakur û Rojhilatê Sûriyê. Ev jî ji bo 
gelê Rojhilata Navîn û raya giştî re 
berçav dibe dewleta Tirk nahêle 
ku doza gelê Kurd tu parçeyên 
Kurdistanê de çareser bibe. Dîsa tê  
xuyakirin ku, dewletekî ji pîvanên 
demokrasî hevre jiyana gelan pir 
acize û nikare wê pêşkeftinê bibîne. 
Jibo wê dewleta Tirk bi dewletên 
hegemon û desthilatar re dema 
danûstandinê dike armanca wî ya 
sereke li heremê de ji gelê Kurd 
re û deskeftîyên wî dixe serdema 
bazirganîyê. Di heman demê de 
naxwaze di Sûriyê de dewletekî 
demokratîk nenavendî û xweser 
were avakirin. Ji bo wê demê ku 
li herêmê de alozî hene wekî niha 
şerê Hemas û Îsraîlê dewleta Tirk 
ya dagirker jê sûd werdigire. Bê 
guman riya çareseriyê li hemberê 
van gefên û êrîşan xwe rexistinki-
rine. Gelê xwe şiyarkirine. Gelên 
ku li Bakur û Rojhilatê Sûriyê ji-
yan dikin li ser esasê pêkvajiyan 
rêxistin kirine. Dîsa li ser bingeha 
pîvanên ji hev hezkirin rêzdayina 
hev du li ser pivanên demokrasî, 
wekhevî û doza hev parastine. Dîsa 
bi rihê Şerê Gelê Şoreşgerî ye. 
Tenê em dikarin bi hevgirtina gelan 
û xwe rêxistin kirinê pêşîya gef û 
êrîşên heyî bigirin.

- Di navbera Dewleta Tirk, 
hikumeta Sûriyê û rayedarên 
Rûsya de herî dawî hevdîtin pêk 
hatin, hûn van hevdîtinan  çawa 
dinirxînin?

Rûsya dewletekî giringe li ser axa 
Sûriyê. Herî zêde dosya Sûriyê di 
destê wê de ye. Ji bo wê Rûsya 
bikaribe bihêle ku hikumeta Şamê 
serweriya xwe li ser tevahî erdê 

Sûriyê bike, bi wê sedêmê dayin 
û sitandênên dîplomasî ser asta 
dewletên desthilatar û serwer 
pêk tîne . Bê guman ew serwerî 
pêk were serweriya Rûsya jî li ser 
tevahî Sûriyê çedibe. Ji bo heta 
niha destpêka aloziyên Sûriyê, 
Rûsya gelek rêbazan xwest weke 
faktorekî sereke rol bîlîze, çi As-
tana be û Soçî be konferans pêk 
anîn û komîteyek bi navê komîteya 
destûrê da avakirin. Her wiha di 
sala 2022‘an û di wir ve bi şewazekî 
pir jîr jibo pirsgirêkên dewleta 
Tirk û hikumeta Şamê rabike 
peyvendîyên wan vegerînê wek 
berîya  2011 an ji bo wê hewl-
dan dide. Carna dualî, carna jî 
sêalî yanî bi dewletên heremê re 
carna bi Îranê re, carna bi Iraqê 
re dixwaze navbera dewleta 
Tirk û Sûriyê de navbeynkariyê 
bike. Herî dawî jî berya çend roja 
hevdîtinekî bi tevlîbuna Rûsya di 
navbera serbazên dewleta Tirk ya 
dagirker û hin rayedarên rejîma 
Sûriyê de çebûne. Di dorêda jî 
hevdîtinek li paytexta Iraq, Bexdayê 
dê were pêk anîn. Armanca van 
hevdîtinan bi tevayî bazirganiyekê 
li ser deskeftîyên gelê Kurd û 
Kurdistanê ye. Dibe ku dewleta 
Tirk li hemberî êrîşên xwe li ser 
Bakur û Rojhilatê Sûriyê zêdetir jî 
bike. Idlibê an jî heremekî din bixe 
mijara berjewendîyên xwe. Ji bo bê 
fêmkirin jî dibe Idlibê li hemberî hin 
bazarên li ser herêmên Rojavayê 
Kurdistanê bi firoşe. Bê guman ev 
hevdîtin bi giştî ji bo gelê Kurd, 
gelê Bakur û Rojhilatê Sûriyê û 
tevahî gelê Sûriyê xeterîyek din 
ava dike.

-Gelo di hevdîtinên di navbera 
Rûsiya, hikumeta Şamê û Tirkiyê 
de, xalên piştperdeyî wê çi bin?

Wekî ku me li serîde jî anî ser ziman, 
ev hevdîtinên di navbera dewleta 
Tirk û rejima Sûriyê da pêk hatîye,  
ti berjewendîyên gelê Sûriyê û 
heremê di naverokê da nîne. Ev 
hevdîtine hemû berjewendîyên wan 
yên desthilatî ne û jibona temênê 
desthilatîya xwe û yên çeteyên xwe 
dirêj bikin.  Û herêmên dagirkirînê 
rewa bidin xuyakirin. Wekî em di-
zanin ev du salin ev hevdîtine di 
bi çavdêriya Rusya rêve diçin û 
heta niha pêşketinekî cidî têde 
çênebuye. Sedemên wê jî her du 
alî derfetên ku neyên pêkanîn ji 
hev du dixwazin. Hukumeta Şamê 
ji dewleta dagirker dixwaze ku 
dagirkeriya xwe dawî bîne bê 
guman ev rewşekê pir qelse ji-
bona  dewleta Tirk ku pêkbînê. 
Dewleta Tirk jî tiştên ji hukumeta 

Şamê dixwaze hemu erdinigarîya 
Sûriyê di bin kontrola wê de be 
û demografîya wê bide guhertin. 
Sînorên wê yên bi dewleta Tirk 
ya dagirker re bi teybet Bakurê 
Sûriyê yanî Rojavayê Kurdistanê 
gelê Kurd tê de nebe. Her çiqasî 
vê dawîyê wezîrê derve yê Sûriyê 
Feysel Miqdad dibeje; ‘bi lêvkirina 
Tirkiyê dibejin emê ji Sûriyê der-
kevin ev bi sere xwe gaveke.’ Ev 
jî a niha vê ji mere diyar dike, hu-
kumeta Sûriyê şertê xwe yê Tirk 
xwe ji Sûriyê vekişînê hinekî nerm 
kiriye. Hemberî wê jî Tirk jî mijara 
îdlîbê dixin niqaşê. Di encamê de 
hatina van ji bona gelên herêmê, 
demokrasî, hemberê çareseriya 
Sûriyê tehlukeye. Lê li hevkirina 
wan ser li wan xalan ne hêsane.

- Ji bo serxistina danûstendinên 
Sûrî-Sûrî pêwîste çi were kirin 
û peyama we çi ye?

Li gorî baweriya me yê ku ev 13 
sale em jê re dixebitin, tenê dikare 
ku pirsgirêka Sûriyê tenê  bi hêz û 
alîyên gelê Sûriyê were çareser-
kirin. Ji ber ku hêzen hegemon û 
hêzên heremî naxwazin pirsgirêka 
Sûriyê bi rêbazên demokratik 
werin çareserkirin. Alozîya xwe 
yên li ser herêmê li hemberî hev 
du li ser axa Sûriyê dimeşînin. 
Ev hêze ne  niha ne amade ne ji 
bona çareserîyek domdar, ji bo wê 
diyalogên yên Surî-Surî yên ku bi 
sala dimeşin peşengtiya Meclîsa 
Sûriya Demokratîk de bingeha wê 
rêbazên çareseriyê ne. Ji bo na wê 
hukumeta Şamê jî şuna ku dixwaze 
vê aloziyê bi dewletên hawirdor 
re çareser bike ya guncaw di ev 
be ku faktorên hundir re bixwazi-
be çareser bike. Pêwîste deriyên 
diyalogê bi Reveberiya Xweser 
re pêşbixîne. Ji bo wê ji hêz û 
kesayetên demokratîk yên hundirîn 
tê xwestin ku diyaloga Surî -Surî 
aktîftir bikin û xurttir bikin ta ku 
bikaribin hem çareseriyekî li ser 
pîvanên demokratik werin kirin 
hem jî rê li peşiya dagirkeriyên nu 
werin girtin. Li ser vî esasî banga-
waziya me ji hemu hêz û kesayetên 
demokratik dîsa ji hemû rûspiyên 
heremê û rewşenbîrên wê ewe ku 
em enîya xwe ya hundir xurtbikin 
li ser esasê pîvanên bi hevre jiyan-
kirin û hevdu pejirandin û hevdu 
heskirin em şiyarbin li hemberî 
lîstokên li ser heremên me tên 
kirin. Ev jî teqez bi hevgirtinekî 
baş û bi rêxistinekî baş, bin sîwana 
hêza xwe ya leşkerî hêza Suriya 
Demokratik û Reveberiya Xwe-
ser a Bakur û Rojhilatê Sûriyê a 
demokratik kom bibin.

Argêş Gewda/Qamişlo

Reşo Mihemed/Qamişlo

Navenda Nûçeyan

Zekî Bedran 

Tirkiye gef û êrişên xwe yên li ser Roja-
va- Bakur û Rojhilatê Sûriyê didomîne. 
Ev êriş rê ji gelek wêranî û karesatan re 
vedike. Li herêmên weke Efrînê qirkiri-
na nîjadî pêk tîne. Rasterast hebûna gelê 
Kurd dike armanc. Ji bo vê mayînde bike 
û nehêle careke din gelê Kurd vegere axa 
xwe malê Kurdan desteser dike. Çeteyên 
ku ji wirde wêde kom kiriye li cihê Kurdan 
bicih dike. Tiştên ayîdî Kurdan talan 
dike û dewrî çeteyên xwe dike. Bi êrişên 
berdewamî herêmên dagirnekirine jî di bin 
zextê de dihêle, zeviyên gel dişewitîne, 
tiştên girêdayî gel xirab dike û cihê jiyana 
gel nahêle. Di encamê de gel mehkumî 
birçîbûnê dike û neçarî koçberiyê dike.  
Tiştê ku Tirkiye li Başûrê Kurdistanê pêk 
tîne jî ne cuda ye. Baregehên leşkerî li 
qadek berfireh bicih kiriye. Ji bo baregehên 
xwe çêbike bi awayê hewayî û bejahî êriş 
dike. Bi sedan gund daye valakirin. Ji 
ber bombebarana li ser daristanan û erazî 
agir bi herêmê dikeve û her sal ekolojiya 
herêmê wêran dibe. Dar tên birîn, daristan 
tên tunekirin. Di salên 1990’an de zêdetirî 

400 gund hatin şewitandin û valakirin, bi 
milyonan Kurd ji axên xwe derketin. Dew-
leta Tirk di cewher de dixwaze gelê Kurd 
di qirkirinê re derbas bike û ji holê rake. Li 
gorî vê armancê ev sed sale asîmîlasyonê 
pêk tîne, weke polîtîkayeke dewletê 
didomîne. 
Dixwaze tevahî cîhanê li dijî gelê Kurd 
bixe tevgerê. Rêveberiya Erdogan ji Çînê 
heta Rûsyayê, ji DYE’yê heta Ewropayê û 
Rojhilata Navîn bi tevahî dewlet û hêzan re 
hevdîtinan çêdike, ji bo wan bike hevkarê 
şerê li dijî Kurdan seferber bûye. Taybet 
jî dixwaze bi Îran û Iraqê re operasyonên 
hevbeş pêk bîne. Niha hewl dide rêveberiya 
Sûriyê jî, Sûriyeya ku wî bixwe wêran 
kiriye û nîvê wê dagir kiriye beşdarî vê 
operasyonê bike. Piştî ku Rêveberiya Xwe-
ser hilbijartinên şaredariyan xiste rojevê, 
gef û êrişên xwe zêdetir kir. Sûriyê nikare 
van hilbijartinan asteng bike. Dibêje, wê 
demê ezê asteng bikim.  
Dewleta Tirk tevahî êriş û gefên xwe bi 
PKK’ê ve girêdide. Tu hêncet û agrûmaneke 
din di destê wî de nemaye. Pirsgirêk ne 

PKK ye, pir bi awayek zelal hebûna Kurd e. 
Lê dijminayiya Kurdan di qada navnetewî 
de dê karê wî zehmet bike. Ji bo raya hindir 
û derve bixapîne û sûcên xwe yên qirkirinê 
veşêre, xwe li pişt hênceta teror û PKK’ê 
vedişêre. PKK’ê pirsgirêka Kurd ava 
nekiriye. Pirsgirêkeke ku ji ber polîtîkayên 
qirkirin û îmhayê ya dewleta Tirk derke-
tiye holê.  Ji beriya PKK’ê jî dewleta Tirk 
hebûna Kurdan înkar dikir, Kurd qir dikir û 
ji warê wan derdixist. PKK ji bo dawî li vê 
bîne û hebûna Kurdan biparêze hat avakirin. 
Niha ji bo polîtîka û kiryarên xwe mafdar 
derbixe dixwaze di bin navê têkoşîna li dijî 
PKK’ê de nîşan bide û rewa bike. 
Dibêjin, “Em tucaran destûr nadin ku li 
ber pozê me, di sînorê me yê başûr de 
hilbijartin pêk bên. Em destûr nadin ku 
terorîstanek bê avakirin”. Xwe diqetînin 
û dibêjin, “Hilbijartin tune ye, rewakirina 
rêxistina terorê heye”. Bi propogandaya dê 
Tirkiye parçe bibe gelê Tirk dixapînin û 
dixwazin bikin hevkarê polîtîkayên xwe. Li 
Tirkiyê jî tevahî derdorên ji çep û rast kirine 
parêzvanên vê polîtîkaya xwe dispêre xwînê 
û înkarê. Ev sed sale propogandaya yek 
dewlet, yek netew dikin û hîna ev nehatiye 
derbaskirin. Ev hişmendî hertim Tirkiyê 
dixe nava pevçûn û belayan. Çavkaniyên 
aborî û lêgerîna demokratîkbûnê tên tuneki-
rin, seqet dibin. 
Ev zêdetirî 10 sale Rojava-Bakur û 

Rojhilatê Sûriyê xwe bi rêve dibe. Hem jî 
bi awayek demokratîk ku mînakek wisa li 
Rojhilata Navîn tune ye. Gelo hilweşandi-
na vê yan jî piştgiriya bi vê re dê sûdê bide 
gel? Çima çûyîna gel a ser sindoqan weke 
terorê tê pênasekirin? Li cîhanê tiştek wiha 
tune ye. Lê mejiyê nîjadperest ê ku dixwa-
ze Kurdan ji dîrokê tune bike, vê jî ji bo 
êriş û şerê xwe li gelê Kurd û gelê herêmê 
ferz dike. Zextê li DYE û hêzên din dike 
ku li dijî hilbijartinê derkevin. Erdogan ji 
bo astengkirina vê wezîrê karê derve dişîne 
cem Pûtîn. Halbûkî eger hilbijartinên şare-
dariyan çêbibin ne Tirkiye hildiweşe ne jî 
Sûriye. Berovajî dê herêmên asayîtir bibe. 
Dê vebijêrkên demokratîk derkevin pêş û 
bi goftogoyê rêya çareseriya Sûriyê vebe. 
Dê yekîtiya gelê Sûriyê hêsan bibe.  
Kurd û gelên bi Kurdan re dijîn pêşeroja 
xwe ji derveyî Sûriyê nabînin. Lêgerîneke 
wan a wiha tune ye. Ji derveyî parastina 
herêmên ku ji DAIŞ’ê rizgar kirine û 
xwerêvebirinê hesabekî din ê wan tune ye. 
Berovajî hewl didin bi hikumeta Şamê re 
hevdîtinan pêk bînin û pirsgirêkan çareser 
bikin. Ya ku çareseriyê sabote dike, li dijî 
artêşa Sûriyê “Artêşa Sûriyê ya Netewî” û 
hikumetên demkurtî ava dike û wan xwedî 
dike Tirkiye bixwe ye. Tirkiyê Sûriye par-
çe kiriye û dagir dike, astengkirina çareserî 
û aştiyê jî didomîne.

Li Sûriyê dagirkeriya Tirk 
çavkaniya pirsgirêkan e

Hilbijartinên Herêmî Yên Bakur Rojhilatê 
Sûriyê û bandorên wê...(2)

Eger karibûna ENKS’yiyan wek 
e kayûm avêtibûna wê ewqas 
bertek mezin nebûya

Di 31’ê Adara 2024’an de li Bakurê 
Kurdistanê desthilatdariya faşîst a 
AKP-MHP’ê di hilbijartinên herêmî 
yên Tirkiyeyê de têkçûneke mezin 
xwar. Piştî vê têkçûnê yekser ber-
tek nîşan da û hewl da pêngava 
tayînkirina qeyûm a Wanê bike û 
hilbijartina wir careke din betal bike. 
Welatparêz û demokratan dizanîbû 
ku ev mesele bi bûyera Wanê bi 
dawî nabe. Li gel qonaxa ku li dijî 
hilbijartinên Rêveberiya Xweser a 
Bakur û Rojhilatê Sûriyê helwest 
hate girtin, hikûmeta şerê AKP-
MHP’ê û serokên faşîst Erdogan 
û Bahçelî qeyûm tayînî şaredariya 
Colemêrgê kirin.
Heger piştî hilbijartinên ku li 
herêmên Rêveberiya Xweser ên 
Bakur û Rojhilatê Sûriyê bên lidar-
xistin, li şûna rêveberên nû hati-
ne hilbijartin, hêza wan hebûya 
ku ji endamên ENKS’ê jê bawer 
karibûna wek e qayumê destnîşan 
bikin, ew ê ewqas bertek nîşanî vê 
hilbijartinê nedin. Ne dewleta Tirk 
a dagirker a qirker dikare destekê 
bi tayînkirina qeyûman bigire, ne 
jî ji ber ku di nava ENKS’ê de ti 
kesayetên ku karibe qeyûm tayîn 
bike tune ye. Yanî baş dizanîn 
ku kesên di nava ENKS’ê de jî ji 
wan tu tişt dernakeve û nikarin 
berpirsiyartiyekî bikin, . Ji ber wê 
jî dewleta Tirk a dagirker raste-
rast tevdigeriyan. Bi dagirkeriyê 
tehdîd kirin û di vê çarçoveyê de 
dest bi pêvajoya êrîşê kirin. Çawa 
ku van êrîşan bi lêdanên şênber 
nîşan dan, peyama ku bi planeke 
berfireh a dagirkeriyê dikarin vê 
yekê temam bikin jî dan.

Nêzîkatiyên  Amerîka-
Brîtanya-Fransa yên ji vê 

hilbijartinê re
 
Li gel Amerîka, Fransa, Îngilîstan; 
Nêzîkatiyên Amerîka bi awayekî 
vekirî û Fransa û Brîtanya jî hinekî 
nerasterast helwesta xwe eşkere 
kirin û niyeta xwe ya li dijî lidar-
xistina hilbijartinên herêmî yên li 
herêmên Rêveberiya Xweser a 
Bakur û Rojhilatê Sûriyê ku hema 
bêjê weke alîgirên Tirkiyeyê bû, 
di ragihandinê de cih girt.
Şêwazên siyaset û dîplomasiya 
hêzên ku polîtîkayên bi hegemon-
yaya Amerîkayê ve girêdayî ne, 
tên zanîn. Her kesên bi siyasetê 

re eleqedar dibin vê siyasetê diza-
nin. Amerîka dixwaze berjewendî, 
nakokî û têkiliyên xwe ew bixwe 
araste (tewcih) bike û tiştekî ku 
neke qurbana berjewendiyên xwe 
nîne. Û di vî warî de siyaseteke 
wisa dimeşîne ku ji bo parastina 
berjewendiyên xwe her tim bikaribe 
dost û dijminên xwe bi taktîkan 
biguherîne. Vê rewşê derxist 
holê ku têkiliyên stratejîk ên ku li 
Tirkiyeyê ava kiriye ji bo Tirkiyeyê 
mayînde ne. Di vê daxuyaniyê de 
diyar bû ku têkiliyên wan ên bi Kur-
dan re ji bo armancên taktîkî yên 
hêsan in. Helwesta Amerîkayê der-
xist holê ku ew gotinên ku car caran 
ji aliyê trollên (sosyal medya) tirk 
ên tên gotin, li ser têkiliyên PYD/
YPG û PDK-ê yên Amerîkayê çiqas 
pêkenok, çiqas erzan, bêbingeh, çi-
qas manîpulatîf û dezenformasyon 
in. Eşkere bûye ku Amerîka li aliyê 
kê disekine. Ji ber vê yekê der-
ket holê ku bi kê re tifaq çêkiriye. 
Ka qaşo ev qelemşorên dewleta 
Tirk a dagirker digotin; hilbijartin 
ji aliyê Amerîkayê ve hatine ki-
rin? Hûn dizanin, Amerîka bi vê 
hilbijartinê tengasiyê ji Tirkiyê re 
çêdikir? Hûn dizanin, ev hilbijartin 
beşek ji Projeya Rojhilata Navîn 
a Mezin a Amerîkayê bûn? Hûn 
dizanin, ev hilbijartin gava yekem 
bû ji bo avakirina pêkhateyek ji 
bo piştgirîkirina Îsraîlê? Di en-
cam de ev hemû propaganda û 
îdeayên dewleta Tirk a dagirker 
çewa manîpule ne. 

Kurdan vê li cem xwe not 
kirin!

Lê belê bi îzahata ku me û komên 
muxalif zanîbû, ev hemû xeyal, 
propagandayên hişk û operasyonên 
nefsî di rojekê de hatin şikandin û 

serûbin kirin. Amerîka li gel xeta 
xiyanetê ya hevkar, dîsa xwe da 
aliyê dewleta Tirk a dagirker û li 
hemberî van hilbijartinan jî heman 
uslub û nêzîkatî nîşan da. Kurdan 
vê yekî li cem xwe not girt, nirxand.

Nêzîkatiyên rejîma Rûsya-
Îran-Sûriyê

Hem Rûsya, hem Îran û hem jî 
rejîma Sûriyê bi awayekî eşkere û 
tund bertek nîşan nedan ku naxwa-
zin hilbijartinên herêmî li herêmên 
Rêveberiya Xweseriya Demokratîk 
bên lidarxistin. Ji ber ku dizanibûn 
hesasiyeta dewleta Tirk a dagirker 
a li hemberî statûkoya Kurdan li ber 
çavan e. Ango hesasiyeta Tirkiyê 
asta “hesasiyeta ga ji rengê sor” 
de ye. Yanî vê meseleyê di dewa 
Tirkiyê de hiştiye.  
Rejîma Sûriyê bi giştî bi guman 
nêzî hilbijartinên Rojava dibe. 
Hikûmeta navendî li Sûriyê 
daxwazên serxwebûn û xweseriya 
Rêveberiya Xweseriya Demokratîk 
a Bakur-Rojhilatê Sûriyê qebûl nake 
û her çendî tê zanîn ku bi giştî 
hilbijartinên bi vî rengî ne rewa û 
ne rewa dibînin jî, lê di daxuyaniyên 
xwe yên fermî de ev yek bi zelalî 
negotiye. Sedema vê jî ew e ku 
Tirkiye dizane ku dê li ser navê 
wan gef û êrîşên pêwîst bike. Wekî 
din, em dizanin ku îhtimal heye 
ku rejîma Sûriyê li hember hilbi-
jartinan helwestek kevneperest û 
dijminane nîşan bide.

Nêzîkatiyên hin alîgir û 
dostên RXD’ê 

Nirxandinên hin koman, bi taybetî 
yên ku di derbarê mijarê de 
agahdar in û em girîngiyê didin 
nirxandinên wan, piştî daxuyaniya 

Amerîkayê paşxistina roja hilbijar-
tinan ji aliyê Rêveberiya Xweser 
ve ji bo demeka paştir wekî qelsî 
û lawaziyê dihesibînin, şaşin û 
guncav nayê dîtin.
Weke mînak Rêveberiya Xwe-
ser wê çi bike? Ma ew ê bigota 
were û dagir bike? Dê bigota we-
rin êrîş bikin, an werin cem hev 
û êrîş bikin? Yên vê yekê wekî 
qelsiyekê dihizirin û dibînin jî xelet 
in. Helbet Rêveberiya Xweser a 
Bakur û Rojhilatê Sûriyê siyasetek 
dimeşîne, helbet wê agirê derdora 
Rêveberiya Xweser dibîne, helbet 
Rêveberiya Xweser jî dizane ku 
ew welatekî çalak e û beşek ji vê 
pêvajoyê ye. Rêveberiya Xweser 
bi stratejiya dorpêçkirinê ya li dijî 
wê tê meşandin dizane. Divê were 
dîtin ku ezmûna wî ya di serdema 
şoreşa 13 salan de îspat dike ku 
ew ê van hemûyan li ber çavan 
bigire.
Di vê çarçoveyê de Rêveberiya 
Xweser a Bakur û Rojhilatê Sûriyê 
hilbijartinên xwecihî ji bo du mehan 
paşxist. Em nizanin teqez ka dê 
bike yan na, lê ji bo ku bike divê 
kesên li ser navê gelên navneteweyî 
têdikoşin piştgirî bidin wî.
Bi taybetî yên ku nirxandinên wan 
ji bo Kurdan girîng in, divê nekevin 
nîqaşê ka Rêveberiya Xweser wê vê 
hilbijartinê bike yan na, berevajî vê 
divê ji bo hilbijartin pêk were hêz 
bê dayîn. Ji bo ku pêk were divê 
gotarên nirxandinê bên nivîsandin, 
hincetên wê bên dayîn, teşwîq bê 
kirin û ji bo wê jî helwesteke xurt 
bê nîşandan. Di vê çarçoveyê de 
divê ji bo Rêveberiya Xweser a 
Bakur û Rojhilatê Sûriyê hêz bê 
dayîn. Wekî din, ne hewce yeku 
meriv têkevin pêşbaziyek pêşbîniyê 
di wateya şerê mêrxasekî mîna 
“min got dê neyê kirin, pêşbîniyên 

min rast derketin” an jî berevajî 
vê yekê, “min got. dê were kirin, 
pêşbîniyên min rast derketin.” Divê 
her kes piştgiriyê bide ku di meha 
Tebaxê de pêk were, her kes li 
dijî xeta PDK-ENKS’ê ya hevkar, 
xiyanetkar raweste û ev hilbijartin 
bên kirin.
Divê hemû mafên cîhanê, rewşenbîr, 
komên mûxalîf li dijî DYA û hemû 
hêzên derdora wê bisekinin û li ser 
wan ferz bikin ku ev hilbijartin çiqasî 
azad, çiqas zelal, çiqasî beşdar, 
çiqas dadmend û çiqas pêwîst e. 
Çepgir, demokrat û şoreşgerên li 
Tirkiyeyê divê li dijî rejîma qirker a 
faşîst bisekinin û bi vê zanebûnê 
ku ev pêvajo ji tayînkirina qeyûman 
li Wan û Colemêrgê ne cudatir e 
û dixwazin vê bikin hincet ji bo 
tasfiyekirina Rêveberiya Xweser. 
Tê xwestin RXD a Bakur-Rojhilatê 
Sûriyê ku ev zozan û mêrga li nava 
çolê ye bê zuhakirin. Divê Kurd 
li dora Rêveberiya Xweser bibin 
yek û li ser vê bingehê atmosfer 
û zemînek ku dê di meha Tebaxê 
de hilbijartin çêbibin bê avakirin.

RXD di cîhanê de tekane 
pergaleke herî rewa ye

Hevokek din jî îdiaya ku ev hil-
bijartin wê Rêveberiya Xweser 
a Bakur û Rojhilatê Sûriyê rewa 
(meşrû) bike ye. Ev îdia gelek ca-
ran ji aliyê Tirkiyê ve hatiye gotin. 
Pirsgirêka Rêveberiya Xweser a 
rewabûnê nîne. Ew yek û tekane 
pergalek rewa ya cîhanê ye. Yên 
din tenê dikarin di rêza duyemîn 
û sêyemîn de werin rêz kirin. Ji 
ber ku Rêveberiya Xweser a Ba-
kur û Rojhilatê Sûriyê rewabûna 
xwe ji şoreşê girt, rewatiya xwe 
bi berxwedana xwe ya bê hem-
pa ya li hemberî hovîtiya DAIŞ’ê 
girt û ev berxwedan jî ji şehîdên 
xwe yên ku can û xwîna xwe dane 
standin. Rêveberiya Xweser a Ba-
kur û Rojhilatê Sûriyê sîstemek 
e. Rêveberiya Xweser rêveberî û 
sîstemek e ku meşrûiyeta xwe ji gel 
û baweriyên heremê yên di nava 
xwe de digire. Em dikarin hineke 
din jî rêz bikin.  Zehmet e ku di vê 
qada cîhanê de rêveberiyeke din a 
ku rewabûna xwe li ser bingehên 
wisa xurt ava bike, bibîne. Ji ber 
vê yekê Rêveberiya Xweser a Ba-
kur û Rojhilatê Sûriyê ne xwedî 
pirsgirêka rewabûnê ye. Erka her 
şoreşgerî, her çepgir, her sosyalîst, 
jin û ciwan e ku piştgiriyê bide 
sîstem û rêveberiyeke bi vî rengî 
ya dixwaze pêk bîne ye.

Xwendina Paraznameyên Rêber Apo 
pêkanîna siberojeke azad û demokratîk e

Zindîkirina felsefeya azadiyê ya Rêber Abdullah Ocalan bi xwendin û piratîkirina pirtûk û pariznameyên ku hatine amedekirin 
pêkan e. Li herêma Şehbayê Akademiya Zanistî ya Rêber APO vê yekê armanc dike. Endama Akademiya Zanistî Gulistan 
Mistafa anî ziman armanc ew e ku xwendina Pareznameyên Rêber APO di nava civakê de mîna çandekê belavbibe. 

Akademiya Zanista civakî ya Rêber 
APO taybet li ser xwendin, rawes-
tandin û xurtkirina kesayetê di Fel-
sefe û parêznameyên Rêbertî de 
xebat dike. Akademiya Zanisî ya 
Rêber Apo zêdetirî salekê ye li 
herêma Şehbayê hatiye vekirin 
û xebatê wê tenê di çarçoveya 
xwendin û perwerdekirina gel li 
ser pareznameyên Rêber APO ye. 
Xebatê Akademiyê di nava gel, 
sazî û dezgehên li herêmê hene 
de tê meşandin. Her wiha hemû 
temenên ku dixwazin li ser felse-
feya Rêbertî xwe perwerde bikin 
digire nava xwe. Hêjayî bîranînê 
ye ku beriya avakirina Akedemi-
ya Zanistî ev xebat bi awayê per-
werdekirina giropan ji destpêka 
derbasbûna gelê Efrînê ji herêma 
Şehbayê re dihate meşandin. 
Têkildarî xebata ku ji aliyê Aka-
demiya Zanistî ya Rêber Apo ve 
hatiye destpêkirin Endamê Aka-
demiya Zanistî Gulistan Mihemed 
ji rojnameya me re axivî. 

170 kes li ser Paraznameyên 
Rêber Apo perwerde dibin

Gulistanê anî ziman ku xwen-
din û xweperwerdekirina li 
ser Paraznameyên Rêber Apo 
bi tevlîbûna 170 kesî hatiye 
destpêkirin û wiha pê de çû: 
“Xebatên Akademiya Zanistî ya 
Rêber Apo ji salekî ve bi awayekî 

fermî hatiye destpêkirin. Bi tayebt 
li herêma Şehbayê ev xebat bi 
awayekî xurt destpêkiriye. Xebatên 
Akademiyê tenê bi xwendin û xwe-
perwerdekirin li ser Paraznameyên 
Rêber Abdullah Ocalan e, nêzî 170 
kes ji hemû pêkhate, sazî, dezgeh, 
partî û ciwanan cihê xwe di nava 
xebata Akademiyê de digirin. Ev 
perwerde bi awayekî lihevkomkirin 
tê berdewamkirin û bi hev re xwen-
din û nîqaş li ser Paraznameya ku 
tê xwendin pêşdixînin. Bê guman 
pêşxistina xebatekî bi vî awayî cihê 
rêzdariyê ye û zindîkirina ramanên 
Rêbertiyê erka me ya sereke ye”.
 

Sosyolojiya Azadiyê

Gulistanê diyar kir ku ji girîngtirîn 
pirtûkên Rêbertî Sosyolojiya 
Azadiyê ye û wiha got: “Yek ji 
girîngtirîn pirtûkên Rêber Apo 
pirtûka Sosyolojiya Azadiyê ye. 
Me xwest em bi vê pirtûkê destpê 
bikin, ji ber ev pirtûk zêdetir li ser 
pirisgirêkên heyî yên sîstem û 
civakê radiweste. Hemû diyarde 
û sîstemên navnetewî her wiha 
çawaniya pêkanîna Paradîgmeya 
Netewa Demokratîk bi awayekî herî 

zelal dinirxîne û şîrove dike. Ar-
manca me ew e ku di milê îdeolojî 
û perwerdê de bi taybet di nava 
koçberiyê de em xwe û civaka 
xwe pêşbixînin û ev xebat bibe 
weke çandekê di nava civakê de. 
Weke gavên destpêkê ev xebat bi 
awayekî serkeftî tê berdewamkirin, 
kêmasî û nebesiyên heyî heyanî 
astekê tên dîtin, şîrovekirin û 
altirnatîfa derbaskirina van ne-
besiyan tên nirxandin”.

`Yek ji armancan pêşxistina 
ciwan û jinên ciwan e`

Gulistanê di dawiya axaftina 
xwe de zelal kir ku ew herî zêde 
perwerdekirina ciwan û jinên ci-
wan armanc dikin, her wiha wê 
çalakiyên berfireh bêne pêşxistin û 
wiha domand:”Avakirina civakeke 
pêşketî û xwedî bingeheke rast 

û bi hêz bi perwerdekirina qada 
ciwanan pêkane. Li ser nirxên ku 
Rêber Apo ji me re dane avakirin 
û pêşxistin û çawa ku Rêbertî her 
tim rola pêşeng di kesayeta ciwa-
nan de teysandiye em jî hewildidin 
ku herî zêde ciwan û jinên ciwan 
vexwînin nava vê xebatê. Di ber-
dewamkirina vê xetê de wê zêdetir 
çalakiyên berfireh û nîtalîk bêne 
pêşxistin. Bê guman armanca me 
ya Akademiya Zanistî ya Rêber Apo 
ne tenê em di herêmê de bimînin, 
em xebatên xwe li ser esasê ku 
ev yek derbasî hemû cîhanê bibe 
û tavahî gelên ku banga azadî û 
demokrasiyê dikin Pareznameyên 
Rêber Abdullah Ocalan bixwînin 
û bighînin wê baweriyê ku rastirîn 
felsefeya ku ji bo wekhevî û aza-
diya cîhanî têdikoşe ew felsefeya 
Rêber Apo ye”. 

Hezkirina 
Welat

Farûk Sakik
Di sala 1974’an de Rêber Apo di 
konferansekê de, li ser 2 peyvan bi 
israr disekinî: Kurdistan Metîngere.
Di sala 1978’an de jî ji bo bîranîna 
Hakî Kerar broşorek derxistin û di vê 
broşê de ev herdû peyv waha hatibûn 
pênasekirin:
Li Kurdistan qetlîam, cînayet, heqaret 
û koçberiya ku pêkhatine parçeyek 
metîngeriyê ne. 
Li dijî vê metîngeriyê têkoşînekê dest 
pê kir û hetanî roja me hat. Gelo bi vê 
têkoşînê ew qetlîam, cînayet, heqaret 
û koçberî bi dawî bû? Na… 
Lê ev tevger nebûya îroj wê Kurdek 
ku lê heqaret bikirina nemaya. Ango 
Kurd wê tune bibûna. Êdî wê demê, 
ew ê gihîştibûna armanca xwe ya sed-
sala berê ya tunekirina Kurdan.
Tevgera Azadiyê çandek jî di nav 
Kurdan de belav kir. Hezkirina ji 
welatê xwe. Hezkirina welat,  Kurd 
xistin nav tevgerekê ku welatê xwe li 
dijî metîngeriyê biparêze û azad bike. 
Em vegerin roja me, li Kurdistan 
metîngerî di çi radeyê de ye? 
Şewata Çinar û  Şemraxê heye…
Li Mêrdînê destdayîn û dagirkirina 
‘şaredariyên gel’ heye.
Li Zapê di 9 rojan de 71 êrişî de 
çekên kîmyewî hatin bikaranîn.
Hevkariya PDK’ê ya bi Tirkiyê re 
dewam dike.
Li Çiyayê herêma Mawa 2 gerîla, 
Axîn Gabar û Şervan Botan şehîd 
bûn.
Di encama şerê li Kurdistanê diqewi-
me, pêlên koçberiyê destpêkir. Dema 
xwestin derbasî Ewropa bibin, di 
rêwitiya penaberiyê de, gelek kesan 
jiyana xwe ji dest dan.
Gef û şantaja li ser Rojava bê navber 
dewam dike.
3  sal û 3 mehe ji Rêber Apo tu xebe-
rek nayê girtin.
Evanan di rojeva Kurdan de hene. Lê 
li dijî van kiryaran, têkoşînek qels 
heye. Ka me çanda “hezkirina welat” 
girtibû. Yên ji welatê xwe hezbikin 
divê têkoşînek bê navber bidin. Dive 
newestin. Dive fedakarî bikin.
Dema ku bûyêrek diqewime ji 
çapameniyê bigire hetanî saziyên 
hene banga kolanan dikin. Na, ev 
qîm nake. Dive ji bo ew însan werin 
qadan, di destpêkê de tu ew rihê 
hezkirina welat di dil û mêjiyên wan 
de bicih bikî.
Dive em vegerên 50 sal berê. Çawa 
Koma Apociyan ev rihê hezkirina 
welat li Kurdistanê belavkirin, mal bi 
mal, yek bi yek bi mirovan re têkilî 
danîn, em vê yek ji xwe re mînak 
bigirin. 50 sal berê civakek ku tewizî 
bû, di bin bandora asîmlasyonê de 
mabû, ji nasnameya xwe dûrketibû, 
hebû. Heger ewroj ev civak hatibe 
rêxistinkirin, îroj çima nebe?.
Îro jî dive heman tişt were kirin. Îroj 
şert û defetên mezin henin. Gelek 
amûrên ku vî rihî belavbikin henin.  
Heger ev rih di nav civakê de be-
lav bibûya, pêdivî tunebû ku ji bo 
şewata Çinar û Şemraxê tu bang bikî. 
Mirovên bi xwe li hawarê biçûna.
Heger ev rih hebûya şert û sirûcên 
şer û jiyanê çidibû bila bibûya wê 
kesî axa xwe terk nekira, di riya 
penaberiyê de jiyana xwe ji dest 
nedaya.
Dijminên Kurd û Kurdistanê jî van 
yekan dizanin û ji bo pêşî li vê yekê 
bigirin taktîkên şerê taybet bikartînin. 
Dive têkoşînek taybet jî li dijî vî şerê 
taybet were kirin. 
Li Rojava rihê ‘hezkirina Welat’ heye. 
Ev ruh tunebiya li hember evqas gef 
û êrîşan dikaribûn li ber xwe bidin? 
Ji bo azadiya Kurdistan çeka herî bi 
bandor ‘hezkirina Welate’.

Erdoxan  Altan 

Zana Roj/ Şehba 


